
Темір ауданы әкімі Саламат Ермұханұлы 
Аманбаевтың Қазақстан Республикасы 

Тәуелсіздік күні мерекесіне орай, аудан 
тұрғындарына арнаған құттықтауы

Құрметті Темір ауданының тұрғындары!

Біздің қазақ халқы ұлт болып қалыптасқалы бері біршама тарихи 
кезеңді, қайғылы сәттерді бастан кешірді. 

Елдің жаңа тарихының жарқын беттері XX-ғасырдың соңында 
басталып, 1991 жылы 16 желтоқсанда Қазақстанның Жоғарғы Кеңесі 
«Тәуелсіздік пен мемлекеттің егемендігі туралы» заңды қабылдап, өз 
егемендігін жариялады және халықаралық қауымдастық тарапынан 
тәуелсіз мемлекет ретінде мойындалды.

 Тәуелсіздік жолында елім дейтін ерлер, хас батырлар, жалындаған 
жастар өз өмірлерін қиды. Бүгінгі бейбіт күніміз – осындай ұлт 
қаһармандарының ерлігінің жемісі. 

Адамзаттың даму тарихында 31 жыл қас қағым сәт ретінде 
қабылданса, жаңа дәуірдегі Қазақстан тарихында бұл уақыт шекарасын 
белгілеп, экономикалық дамыған мемлекет құрып, демократиялық қоғам 
орнатып,  елімізді әлемге танытып үлгерген сындарлы кезең болды.

Ендігі міндет – қол жеткізген Тәуелсіздікті ары қарай баянды қылып 
ұстап тұру, Мәңгілік Елге айналып, оны кейінгі ұрпаққа ең асыл мирас 
ретінде қалдыру, байлығымыз да, бақытымыз да болған Мәңгілік 
Тәуелсіздігімізді көздің қарашығындай сақтау, Тәуелсіздік жолында 
күрескен батырларымыздың рухын құрметтеу.

Құрметті Темірліктер!
Сіздерді осындай ұлық мереке – Тәуелсіздік күнімен құттықтаймын! 

Дендеріңізге саулық, шаңырақтарыңызға  шаттық пен береке тілеймін! 
Отанымыз – Тәуелсіз Қазақстан гүлдене берсін!

Ризашылық көңілден, 
Темір ауданының әкімі:    С. Аманбаев.

ТҰРҒЫНДАРҒА ЕСЕП БЕРДІ
     9 ЖЕЛТОҚСАН КҮНІ АУДАНДЫҚ МӘДЕНИЕТ ҮЙІНДЕ ОБЛЫСТЫҚ ПД БАСТЫҒЫ 
А. ЖҮСІПОВ АУДАН ТҰРҒЫНДАРЫ АЛДЫНДА ЕСЕПТІК КЕЗДЕСУ ӨТКІЗДІ. 
АУДАНДЫҚ МӘДЕНИЕТ ҮЙІНДЕ ӨТКЕН ЖИЫНҒА АУДАН ӘКІМІНІҢ ОРЫНБАСАРЫ 
Ж. ҚОЙШЫБАЕВ, АУДАНДЫҚ ПОЛИЦИЯ БӨЛІМІНІҢ БАСШЫСЫ Б. БАҚТЫҒАЛИЕВ, 
АРДАГЕРЛЕР КЕҢЕСІНІҢ МҮШЕЛЕРІ, БӨЛІМ БАСШЫЛАРЫ ЖӘНЕ АУДАН 
ТҰРҒЫНДАРЫ ҚАТЫСТЫ

             Жиын барысында 
ПД бастығы А. Жүсіпов, 
2022 жылдың қорытындысы 
бойынша қылмыстың барлық 
түрлерін ашу көрсеткіштеріне 
және «жұртқа жақын полиция» 
қағидаты бойынша жергілікті 
полиция қызметінің тиімділігін 
артты¬руға бағытталған 
өзгерістерге тоқталды. 
Сонымен қатар, құқық 
бұзушылықтардың алдын алу, 

қоғамдық тәртіпті сақтау және 
өңірдегі қылмысқа қарсы күрес 
бойынша қабылданып жатқан 
шаралар туралы баяндады.
        Жиын барысында аудан 
тұрғындары   өмір сүруді 
қолайлы әрі қауіпсіз аудан ету 
мақсатында аудан орталығына 
бейнебақылау камералары 
және радар қажеттілігі туындап 
тұрғанын айтты.  Кездесуде 
облыстың бас полицейі 

барлық сауалдарды жауапсыз 
қалдырмады. Жиынға қатысқан 
аудандық полиция басшысы 
да өз аумақтарына қатысты 
пікірлерді назарға алып, бірден 
жауап берді.
       Жиын соңында ПД бастығы 
А. Жүсіпов тұрғындарды 
жеке мәселелері бойынша 
қабылдады.
                                                                            

  ТЕМІР ГАЗЕТІ.

  ТЕМІР ҚАЛАСЫ 
МЕН ҚЕҢҚИЯҚТАҒЫ 

КЕЗДЕСУЛЕР  

          ӘКІМДЕРДІҢ ТОҚСАН САЙЫН АУЫЛ 
ТҰРҒЫНДАРЫМЕН КЕЗДЕСУЛЕР ӨТКІЗУ ТУРАЛЫ 
МЕМЛЕКЕТ БАСШЫСЫНЫҢ ТАПСЫРМАСЫНА 
ОРАЙ, АЛДЫН АЛА БЕКІТІЛГЕН КЕСТЕГЕ СӘЙКЕС 
АУДАН ӘКІМІ САЛАМАТ ЕРМҰХАНҰЛЫ АМАНБАЕВ,  
6 ЖЕЛТОҚСАН КҮНІ ТЕМІР ҚАЛАСЫ МЕН ЖАМБЫЛ 
АУЫЛЫНА, АЛ 8 ЖЕЛТОҚСАНДА  КЕҢҚИЯҚ 
АУЫЛДЫҚ ОКРУГІНЕ БАРЫП, ТҰРҒЫНДАРДЫҢ 
АЛДЫНДА ЕСЕП БЕРУ КЕЗДЕСУІН ӨТКІЗДІ. 
КЕЗДЕСУГЕ АУДАНДЫҚ МӘСЛИХАТ ХАТШЫСЫ 
Б. ШАИМОВ, БӨЛІМ, МЕКЕМЕ БАСШЫЛАРЫ   
ҚАТЫСТЫ

Темірдегі кездесу барысында қалалық округ әкімі 
А.Қоқановтың 2022 жылғы 11 ай ішінде атқарған жұмыстары мен 
алдағы  жоспары туралы баяндамасы тыңдалды.  А.Қоқанов 
баяндамасында әлеуметтік, ауылшаруашылық, құрылыс және 
абаттандыру, мәдениет пен білім көрсеткіштеріне жеке-жеке 
тоқталып, статистикалық ақпараттан мәлімет берді.  

              Аудан әкімі жиында ауданымыздың жетістігін 
жіліктеп, алдағы  атқарылар ауқымды жұмыстармен бөлісті 
және «Ауыл аманаты» жобасына тоқталып өтті. Айта кетейік, 
аталмыш жобаға қатысты Темір қаласы бойынша 533 ауладан 
96 жоба ұсынылды. Мұнда жобаға қатысу үлесі 18 пайызды 
құрап отыр.  Несие соммасы 451.6 миллион теңге.  

              Кездесуде қала тұрғындары тарапынан заманауи 
спорт кешенін салудың қажеттілігі туындап отырғандығы және 
көше жарығын жақсарту  сөз етілді.  Тұрғындар тарапынан  
айтылған өзекті мәселелерге қатысты аудан әкімі орнықты 
жауап беріп, кездесу соңында тұрғындарды жеке мәселелері 
бойынша қабылдады.

          Осы күні  аудан басшысы Жамбыл ауылына да барып, 
тұрғындарымен жүздесті. Мұндағы кездесуде С. Аманбаев  
аудан көлемінде атқарылып жатқан жұмыстарға тоқталып, 
алдағы міндеттерді саралады. Тұрғындар тарапынан көше 
жарығы, қаңғыбас иттерді аулау, қыста ауыл жолдарының 
қардан тазалануы т. б. түрлі тақырыптағы мәселелер көтерілді.  
Кездесу соңында аудан әкімі тиісті мекеме және бөлім 
басшыларына нақты тапсырмалар беріп, өзекті мәселелерді 
тұрғындармен бірлесе шешудің жолдарын қарастырды.

            Аудан әкімі С. Аманбаевтың Кеңқияқ ауылының 
тұрғындары алдында есеп беру кездесуінде, ауылдық округ 
әкімі М. Өтегенов ағымдағы жылы атқарылған жұмыстары 
туралы тұрғындар алдында есеп берді. Ауыл әкімінің есебінен 
кейін  С. Аманбаев, ауданның 2022 жылы әлеуметтік-
экономикалық дамуы мен инженерлік-инфрақұрылыммен 
қамтылуы және 2023 жылға жоспарланған жұмыстар бойынша 
мәлімет берді.

        Кеңқияқтықтар ауыл халқын толғандырған негізгі 
мәселелер қатарында санитарлық тазалық шараларын 
өткізу, қаңғыбас иттерді аулау, азық-түлік бағасын қадағалау 
қажеттілігін айтты. Кездесу барысында аудан әкімі  көтерілген 
мәселелер бойынша тиісті бөлім басшыларына нақты 
тапсырма беріп,  кейбір мәселелер өзінің тікелей бақылауында 
болатынын айтты.

 
     Осы кездесуде С. Аманбаев, Кеңқияқ мәдениет үйінің 

директоры А. Құбашеваға, еріктілік пен белсенділіктің үлгісін 
танытып, көмекке мұқтаж жандарға қамқорлық жасау ісіне 
белсене атсалысқаны үшін ҚР Президентінің «Алғыс хатын» 
салтанатты түрде табыстады және марапат иесін құттықтап, 
береке-бірлік тіледі.

       Аудан әкімі С. Аманбаев Кеңқияққа сапары барысында 
Бәшенкөл ауылының тұрғындарымен де кездесті. Кездесу 
барысында аудан әкімі ауданның негізгі әлеуметтік-
экономикалық көрсеткіштеріне тоқталып, елді мекеннің өзекті 
жайларын шешудің жолдарын ақылдасты.

        Жиында ауыл тұрғындары ауылдың негізгі мәселелерін 
көтерді. Солардың бірі – сапалы ауыз сумен қамту және 
жолды орташа жөндеу мәселесін шешу. Аудан басшысы ауыл 
әкіміне тұрғындарды сумен қамту және басқа да мәселелерге 
қатысты өтініштерін жеке бақылауға алуды, сонымен қатар, 
ауыл тұрғындарының әл-ауқатын арттыру мақсатында 
«Ауыл аманаты» жобасын халыққа кең ауқымды түсіндіруді 
тапсырды.

       Кездесу соңында аудан әкімі орындалуы тиіс мәселелерді 
бақылауына алып, жұмыс жүргізу үшін бөлімдерге нақты 
тапсырмалар берді.

        Аудан әкімі С. Аманбаевтың аудан тұрғындарына 
есеп беру кездесу жиыны арнайы жоспарға сәйкес басқа да 
ауылдық округтерде жалғасын табады.

                                                                          
                                                                       ТЕМІР ГАЗЕТІ.

  ТЕМІР АУДАНДЫҚ МӘСЛИХАТЫНЫҢ    
      ХХV-ШІ КЕЗЕКТЕН ТЫС СЕССИЯСЫ
         2022 ЖЫЛЫ 12 ЖЕЛТОҚСАН КҮНІ АУДАНДЫҚ МӘСЛИХАТ 
ХАТШЫСЫ Б. ШАИМОВТЫҢ ТӨРАЛЫҒЫМЕН АУДАНДЫҚ 
МӘСЛИХАТТЫҢ КЕЗЕКТЕН ТЫС ЖИЫРМА БЕСІНШІ 
СЕССИЯСЫНЫҢ ОТЫРЫСЫ ӨТТІ.

        Күн тәртібіндегі аудандық мәслихаттың 2021 жылғы 23 желтоқсандағы 132  «2022-2024 жылдарға 
арналған Темір аудандық бюджетін бекіту туралы» шешіміне өзгерістер енгізу туралы мәселеде 
депутаттар баяндама жасаған аудандық қаржы, экономика және бюджеттік жоспарлау бөлімінің 
басшысы Н. Адаевқа сұрақтар қойды. Нәтижесінде депутаттар республикалық бюджеттен азайтылған 
8,050 мың, ұлттық қордан азайтылған 47, 639 мың теңгені бекітуді бір ауыздан қолдады. Сондай-ақ А. 
Адаев тұрғын үй көмегінен үнемделуден азайтылған 675 мың теңгені мұқтаж азаматтардың жекелеген 
топтарына берілетін әлеуметтік көмекті көбейтуге жұмсауды қолдауды сұрады. Депутаттар бюджет 
өзгерісін бір ауыздан қолдады. Сонымен қатар аудан аумағындағы кейбір жасалуы тиіс жұмыстар 
(Саркөл а/о паркті қайта жаңғырту, Шұбарқұдық а/о субұрқақ, УАЗ автокөлігін сатып алу) конкурстардың 
өтпей қалуы себепті де қаралған қаржы кейінге шегерілді. Мәслихат сессиясына дейін аталған күн 
тәртібіндегі мәселе аудандық мәслихаттың бюджет, экономика және кәсіпкерлік мәселелері жөніндегі 
тұрақты комиссиясының отырысында қаралған болатын.

     Осымен аудандық мәслихаттың кезектен тыс жиырма бесінші сессиясы өз жұмысын аяқтады. 
                                                                                                                                    ӨЗ ТІЛШІМІЗ.

 ЖАҢА КІТАПТЫҢ 
ТҰСАУКЕСЕРІ

            ЖАҚЫНДА АУДАНДЫҚ КІТАПХАНАНЫҢ КАВОРКИНГ 
ОРТАЛЫҒЫНДА АУДАНДЫҚ «ТЕМІР» ГАЗЕТІ РЕДАКЦИЯСЫНЫҢ 
ҰЙЫМДАСТЫРУЫМЕН ОСЫ ГАЗЕТТІҢ ЖАУАПТЫ ХАТШЫСЫ, ҚР 
ЖУРНАЛИСТЕР ОДАҒЫНЫҢ МҮШЕСІ ӘБДІСӘЛИ ДӘУЛЕТБАЕВТЫҢ 
«ШӨМЕКЕЙ ШАБЫТ НЕМЕСЕ ТӨЛЕ ТУРАЛЫ ХИКАЯЛАР» 
ДЕП АТАЛАТЫН ЖАҢА КІТАБЫНЫҢ ТҰСАУЫ КЕСІЛДІ. КІТАП 
ҮСТІМІЗДЕГІ ЖЫЛЫ ШЫМКЕНТ ҚАЛАСЫНДАҒЫ «ЖК ЛЕСОВ» 
БАСПАХАНАСЫНДА БАСЫЛҒАН.

       Әбдісәли Әл-Фараби атындағы Қазақ Мемлекеттік университеті журналистика факультетінің түлегі. Бұл 
оның баспадан шыққан төртінші кітабы. Бұған дейін оның «Дөйіт» ұранды Дәуітбай», «Тегін тапқан текті 
ұл», «Семсердей сілтенген серпінді сөздер» деп аталатын кітаптары баспа жүзін көрген. Ә. Дәулетбаевтың 
«Шөмекей шабыт немесе Төле туралы хикаялар» деп аталған кітабына бірнеше әңгімелері мен өлеңдері, 
хикаялары енген. Оның әрбір шығармасында терең мән-мағына, ой бар. Әбдісәли әңгімелерінде ұлттық 
салт-дәстүрді дәріптей отырып, оның қаймағы бұзылмауын, замана талабына сәйкес одан әрі дамуын 
қалайды. Бұл кітапты аудандық кітапханадан жаздырып оқуға болады.
         Тұсаукесер рәсіміне ауданның әдебиетсүйер қауымының өкілдері, аудан орталығындағы мектептердің 
мұғалімдері, жастар қатысып, аудандық мәдениет Үйінің өншілері бірнеше әдемі ән орындады. Аудандық 
«Темір» газетінің редакторы Б. Әділханов, еңбек ардагерлері Т. Әділханов. Н. Ілиясов, Н.Өтепов  кітаптың 
көркемдік жақтарын, тәрбиелік мәнін айта келіп, авторға зор денсаулық, творчестволық табыстар тіледі.
         Сөйтіп, бүгінге дейін өлең жинақтары, кітаптары жарық көрген темірліктер Б. Ырзабаевтың,                   
К. Оспағамбетовтың, Е. Ашықбаевтың, Н.Қалмағамбетовтың, М. Әділхановтың, С. Ниянқұловтың,                        
Қ. Баймұқановтың, Қ.Жолмағамбетовтың, Н. Ілиясовтың, Н. Өтеповтың, Р. Жұбаныштың, А.Әміровтың, 
Р. Бектілеуовтың т.б. қатарына тағы бір темірлік қосылды.
          Шара соңында кітаптың авторы Ә. Дәулетбаев пен оның жұбайы Света Қожамұратова,  жиналғандарға 
рахметтерін айтып, Темір ауданы әкімінің орынбасары Нұрлыгүл Көшекбаева, аудан әкімдігі атынан,  
Әбдісәли Дәулетбаевке  шапан жапты.
                                                                                                                  

 Н. ҚОЖАҚОВ,  
                                                                                                                      зейнеткер.

ТЕМІР АУДАНДЫҚ МӘСЛИХАТЫНЫҢ ХАБАРЛАМАСЫ
Темір аудандық мәслихаты «Қазақстан Республикасының сайлау туралы» Конституциялық Заңының 

10-бабына сәйкес төмендегі учаскелік сайлау комиссиясы мүшелерінің  шығып кетуіне байланысты, 
құрамына өзгерістер енгізу басталғанын хабарлайды:

№361 учаскелік сайлау комиссиясы – 1
№368 учаскелік сайлау комиссиясы - 1
№373 учаскелік сайлау комиссиясы - 2
№380 учаскелік сайлау комиссиясы - 1
№386 учаскелік сайлау комиссиясы - 1
Әрбір саяси партия сайлау комиссиясының құрамына бір кандидатура ұсынуға құқылы. Саяси партия 

сайлау құрамына осы саяси партияның мүшелері болып табылмайтын кандидатураларды ұсынуға 
құқылы. Саяси партиялардың ұсыныстары болмаған жағдайда, мәслихаттар сайлау комиссиясын өзге 
қоғамдық бірлестіктердің және жоғары тұрған сайлау комиссияларының ұсынысы бойынша сайлайды.

Саяси партиялар, өзге де қоғамдық ұйымдар, олардың құрылымдық бөлімшелері Темір аудандық 
мәслихатына 2022 жылдың 14 желтоқсан бастап 29 желтоқсанға дейін келесі құжаттарды ұсынады:

1) Сайлау комиссияларының құрамына ұсынылған кандидатуралардың белгіленген нысан бойынша 
электрондық және қағаз нысандағы мәліметтері;

2) Саяси партиялардың, қоғамдық бірлестіктердің немесе олардың құрылымдық бөлімшелерінің 
(өкілдіктерінің), жоғары тұрған сайлау комиссиясының тиісті сайлау комиссиясының құрамына ұсыну 
туралы шешімінің хаттамасынан үзінді;

3) Саяси партиялардың, қоғамдық бірлестіктердің немесе олардың құрылымдық бөлімшелерінің 
(өкілдіктерінің), тіркелгені туралы құжаттың көшірмесі;

4) Кандидаттардың сайлау комиссиясының жұмысына қатысуға келісім беру туралы, белгіленген 
нысан бойынша өтініші.

Сайлау комиссиясының құрамына ұсынылған кандидаттар үшін қажетті мәліметтердің нысаны, 
сайлау комиссиясының жұмысына қатысуға келісім беру өтініші Темір аудандық мәслихатының 
сайтында орналастырылған.

Сайлау комиссиясының құрамына ұсынылған тұлға сайлау туралы Конституциялық заңның 
талаптарына сай болуы тиіс. Сайлау комиссиясының мүшесі тиісті сайлау комиссиясының құрамын 
қалыптастырған мәслихат орналасқан әкімшілік-аумақтық бірліктің шегінде тұрақты тұруы қажет. 
Сайлау туралы Конституциялық заңның 23-бабының 3-тармағында көзделген жағдайларды қоспағанда, 
сайлау комиссиясының құрамының жартысынан көбі бір мемлекеттік ұйымнан болмауы тиіс.

Бір сайлау комиссиясының құрамына жақын туыстары (ата-анасы, баласы, асырап алушылар, 
асырап алғандар, туған ағасы, апасы, әжесі, атасы, немересі) жұбайы кіре алмайды.

Мәслихатқа қағаз түрінде ұсынылған барлық құжаттар қол қойылған, мөрмен расталған, құжаттардың 
орындалған күні, орындаған адамның аты-жөні, әкесінің аты және телефон нөмірі болуы тиіс.

Құжаттар мына мекен-жай бойынша қабылданады: Ақтөбе облысы, Темір ауданы, 
Шұбарқұдық кенті, Желтоқсан к-сі, 8 үй, Темір аудандық мәслихаты. Байланыс телефондары: 
(8-713-46)-22571, e-mail: temirm12@mail.ru

Шара

«ТАРИХ ЕСТЕЛІГІ - 
ҰРПАҚТАР 

САБАҚТАСТЫҒЫ»

               АУДАНДЫҚ «ТЕМІР» ГАЗЕТІ БҰДАН БҰРЫН ҚАЗАҚ ДАЛАСЫН 
ЗЕРТТЕУГЕ ЖӘНЕ ҚАЗАҚСТАННЫҢ МӘДЕНИ МҰРАСЫН НАСИХАТТАУҒА 
БАҒЫТТАЛҒАН «РУХАНИ ЖАҢҒЫРУ» БАҒДАРЛАМАСЫ АЯСЫНДА, БІРНЕШЕ 
РЕТ ДӨҢГЕЛЕК ҮСТЕЛ ӨТКІЗІП, КӨПТЕГЕН МАҚАЛА ЖАРИЯЛАҒАН БОЛАТЫН. 
ГАЗЕТІМІЗДІҢ ҰЖЫМЫ, АЛДЫМЫЗДА КЕЛЕ ЖАТҚАН ТӘУЕЛСІЗДІК  МЕРЕКЕСІ 
ҚАРСАҢЫНДА, АУДАН ӘКІМДІГІНІҢ ҚОЛДАУЫМЕН 7 ЖЕЛТОҚСАН КҮНІ, ТЕМІР 
АУДАНДЫҚ ОРТАЛЫҚТАНДЫРЫЛҒАН КІТАПХАНАЛАР ЖҮЙЕСІНДЕ, ЖОҒАРЫДА 
АТАЛҒАН БАҒДАРЛАМАНЫҢ ЖАЛҒАСЫ  РЕТІНДЕ, «ТАРИХ ЕСТЕЛІГІ – 
ҰРПАҚТАР САБАҚТАСТЫҒЫ» ДЕП АТАЛАТЫН  ЖОБА БОЙЫНША «ӨМІРДІҢ 
ӨЗІН СӨЙЛЕТСЕК» ДЕГЕН ТАҚЫРЫПТА ДӨҢГЕЛЕК ҮСТЕЛ ҰЙЫМДАСТЫРДЫ. 
ЖОБАНЫҢ НЕГІЗГІ МАҚСАТЫНЫҢ БІРІ – АЛДЫҢҒЫ ТОЛҚЫН АҒАЛАРДЫҢ, ЕЛ 
ІШІНДЕГІ ЕҢБЕК АДАМДАРЫНЫҢ ӨМІРІ  МЕН ҚЫЗМЕТІН ҮЛГІ ЕТЕ ОТЫРЫП, САН-
САЛАЛЫ КӘСІПКЕ ДЕГЕН КЕЙІНГІ ҰРПАҚТЫҢ ҚЫЗЫҒУШЫЛЫҒЫН АРТТЫРУ, 
АЛДЫҢҒЫ БУЫННЫҢ ҚАДІР-ҚАСИЕТІН ТАНЫТУ БОЛЫП ТАБЫЛАДЫ

  Ауданымызда бастау алған 
бұл жобаның  алғашқы 
шарасына, яғни «Өмірдің өзін 
сөйлетсек» деп аталатын 
пікір алысу мен сұхбаттасу 
сипатындағы дөңгелек 
үстөлге, аудандық мәслихат 
хатшысы Болат  Шаимов, 
аудан әкімінің орынбасары 
Нұрлыгүл Бердіханқызы 
Көшекбаева, аудандық ішкі 
саясат бөлімінің басшысы 
Жайнагүл Жасақбаева, 
аудандық ардагерлер кеңесінің 
төрағасы Салиманов Бабатай 
Қоңырұлы, аудандық «Темір» 
газетінің жауапты хатшысы 
Дәулетбаев Әбдісәли 
Өтеубайұлы, кезінде түрлі 
мамандық саласында еңбек 
еткен ардагерлерден ауданның 
Құрметті азаматы Өтепов 
Нұрмұхан Исаұлы, ардагер-
ұстаз Әділхан Темірхан 
Әділханұлы,   Шұбарқұдық 
ауылдық округінің ардагерлер 
кеңесі төрағасы Нұғыманов 
Матай Нұрмұханұлы, еңбек 
ардагерлері Ілясов Нұрсұлтан 
Ілясұлы, Амантай Қонаев және 
бүгінде түрлі салада, әсіресе 
білім беру мен өнер бағытында 
қызмет етіп жүрген жастардан 
Шұбарқұдық гимназиясынан 
Тілекші Шерниязова пен 
Баубек Сағидоллаев, № 
1-ші Шұбарқұдық мектеп 
гимназиясынан Халел 
Көркемай мен Базарбай 
Айдана, № 3-ші ЖОББМ-інен 
Ізбасар Жасұлан мен Хамит 
Ерлан, № 4-ші ЖОББМ-
інен Базарғали Нұржігіт пен   
Гүлдана Алиева, № 6-шы негізгі 
мектебінен Іңкәр Тұрғанова 
мен Айнұр Жамбылова, Ж. 
Кереев атындағы ЖОББМ-інен 
Самал Нысамбаева мен Серік 
Әйгерім, Қызылжар ЖОББМ-
інен Айкөркем Мақсатқызы, 
Ақбота Нұрғалиева, Жантөре 
Айдана, Оразбек Наурызбек, 
музыка мектебінен Оралбек 
Саламатов пен  Рахмет 
Болатұлы, оқушылар үйінен 
Сәлім Әсем т. б. қатысты. 

Бердіхан
 Әділханов.

     Дөңгелек үстөлді жүргізген 
аудандық «Темір» газетінің 
Бас редакторы Бердіхан 
Әділхановтың кіріспе сөзінде, 
аталмыш жиынға «Өмірдің өзін 
сөйлетсек» деген тақырыптың 
таңдалуындағы мақсат – көпті 
көріп, көңіліне көп нәрсені 
түйген ақсақалдардың ақыл-
кеңесі мен жастардың да 
ой-пікірін, ұсыныстарын 
тыңдап, игі істердің ұрпақтар 
сабақтастығын табуына  үлес 
қосудан туындаған   ниет екені 
айтылып өткен соң-ақ, жастар 
жағы ардагерлерге өздерін 
қызықтырған сұрақтарын 
қоя бастады.         «Сіз көп 
жылдар бойы, әсіресе 
халықпен әлеуметтік 
салада тығыз байланыста 
болдыңыз. Өзіңіз қызмет 
жасаған кездегі қоғам 
мен қазіргі қоғамның 
а й ы р м а ш ы л ы қ т а р ы 
байқала ма? Сіз «Заман 
мен замандастар» кітабын 
жазғанда жастарға 
қаншалықты пайдасы 
тиер деп ойладыңыз?» 
деген алғашқы қос сұрақ 
Өтепов Нұрмұхан Исаұлына 
қойылды.

 Өтепов 
Нұрмұхан Исаұлы.

         –  Әрине, өте үлкен 
айырмашылық бар, – деп 
бастады өз жауабын Нұрмұхан 
Исаұлы. – Біз өзіміз өмір сүріп, 
еңбек еткен кезеңіміздің көп 
бөлігін кеңес үкіметі деген 
мемлекетте өткіздік қой. Ол 
тұста халыққа мұндай жағдай 
жасалмаған еді. Қазіргідей 
жол, газ, ғаламтор болмады. 
Мәселен, ата-аналар әскердегі 
немесе алыс қалада оқып 
жатқан балаларымен сөйлесу 
үшін АТС деп аталатын 
телефон бекетіне барып, бір күн 
бұрын  тапсырыс беріп, сағатын 
белгілеп, келесі күні сөйлесетін. 
Дүкендерде қазіргідей толып 
тұрған азық-түлік, киім-кешек 
көрінбейтін. Мысалы, ауданға 
шетелдік аяқкиім не көйлек 
келсе,   мекемелерге тең 
бөліп берді. Оның өзін кезегі 
келгендер ғана алатын. Ал, 
қазір заман өте ілгері дамып 
кетті. Бәрі бар. Ал енді менің 
жазған кітабыма келетін болсақ,  
өткен қоғамдағы оқиғаларды 
жаза отырып, бүгінгі жастар 
өздерінің өмір сүріп жатқан 
ортасымен салыстырып, үлгі-
өнеге боларлық жақсысын 
алып, пайдаланса деген ниет 
қой. Қысқасы, мен ол кітапты 
Ұлы Абай айтқандай,  жастар 
керек жерін пайдалансын 
деген мақсатпен жаздым.  
Бүгінгі мына әлеуметтік желі 
күнделікті өмірімізге дендеп 
еніп кеткен бір кезеңде, біздің 
жазғанымызды жастар оқиды 
ма, оқымайды ма, ол басқа 
әңгіме. Ілгеріде бір данышпан: 
«Бір кісі өлсе, онымен бірге 
бүкіл бір дүние өледі. Себебі ол 
адамның басып өткен өміріндегі 
көргендері мен түйгендерін 
басқалар көрмеген, сезбеген» 
деген екен. Сондықтан, 
кітаптың жазылып қалғаны 
жақсы. Бірақ шыққан кітапты  
талғаммен  оқу керек. Жақында 
аудандық «Темір» газетінде 
«Деген екен...» айдармен 
менің бір топ жазбаларым 
шықты. Онда өзіміздің  
жерлестеріміздің тауып айтқан 
сөздері жазылған. Кейінгі кезде 
осындай жақсы дүниелер 
газетке шығып жатыр. Газетке 
тек жазылып ғана қоймай, онда 
жарияланған мақалаларды да 
оқып отыру керек. 
     Бұдан кейін жастар 
тарапынан Дәулетбаев 
Әбдісәли Өтеубайұлына: 
«Кәсіби журналистика 
саласына жастардың 
ден қоймау тендециясы 
байқалады. Қоғамдағы осы 
құбылысқа көзқарасыңыз 
қалай?» деген сұрақ 
қойылды. 

Дәулетбаев 
Әбдісәли Өтеубайұлы.

     – Мен, қазіргі жастарда анау 
айтқандай  үлкен проблема 
бар деп ойламаймын. 

Матай Нұғманов.

                Бұл сұраққа  Матай 
Нұғманов: «Ардагер ұйымы – 
өзінің Жарғысы бар, тіркеуден 
өткен заңды қоғамдық 
ұйым. Ұйымның мақсаты – 
ардагерлерді зейнетке шыққан 
соң отбасы, ошақ қасында 
отырып қалмай, қоғамдық 
өмірге белсене араласып, 
өзінің көпжылдық тәжірибесін 
кейінгі толқын жастармен 
бөлісіп, еліміздің дамуына 
үлесін қосуына мүмкіндік жасау 
болып табылады. Ардагерлер  

жиналыстар мен шараларға 
қатысып, өз ұсыныс-пікірлерін 
білдіріп отырады. Мәселен, 
кейінгі кезде ауданымыздағы 
түрлі салалардағы жүз 
беріп жатқан оң өзгерістерге 
де ардагерлердің үлесі 
бар. Біз алдағы уақытта 
да қоғаммен бірге болып, 
қолдан келер пайдамызды 
келтіруден аянбаймыз, әсіресе  
Президентіміз мен Үкіметіміздің, 
жастарымыздың да жақсы 
бастамаларына қолдау 
көрсетеміз.  Біздің негізгі де 
басты міндетіміз осы».
          Бұдан соң Нұрсұлтан 
Ілиясқа: «Біздің естуімізше 
сіз, өмір бойы ауыл 
шаруашылығы саласында 
қызмет жасадыңыз, 
кітабыңыз шыққан. Басқа 
салада жүріп, кітап жазу 
оңай емес. Жазу жолына 
қалай келдіңіз?» деген сұрақ 
қойылды.

Жастар арасында кәсіби 
журналистикаға қызығушылық 
бұрын да болған, қазір де 
бар және алдағы уақытта да 
бола береді деп есептеймін. 
Журналистика мамандығы 
қызығы мен қиындығы 
қатар жүретін күрделі кәсіп. 
Сондықтан бұл мамандықта 
алдымен табиғи дарындылық 
болуы керек, кейін сол бойға 
біткен икемділікті ізденіспен 
тәрбиелеу талап етіледі. Олай 
етпегенде бұл кәсіпті игеріп 
кету қиын. Осыған байланысты,  
оқуды бітірсе де басқа кәсіппен 
айналысып кетіп жататындар 
кездеседі. Оның үстіне кейінгі 
кезеңде әрбір қалада дерлік  
оқыту базасы тым нашар 
жоғары оқу орындары ашылып, 
журналистика мамандығының 
қадірін   қашырып жібергені 
шындық. Сондықтан, кейбір 
жастарда журналисткаға теріс 
пікір пайда болып, өзіне керек 
информацияны әлеуметтік 
желіден іздеу қалыптасқаны 
рас. Дегенмен, ұмытпасам  
«Журналистер күні» өткен 
жиында болса керек: «Кәсіби 
БАҚ-тың міндетін әлеуметтік 
желі ешқашан атқара 
алмайды» деп, осында отырған 
Нұрмұхан Исаұлы ағамыз 
айтқандай, әсіресе баспасөздің 
қызметін әлеуметтік желі 
түгіл, телеведение мен 
радио да атқара алмайтыны 
шындық. Сондықтан, мен 
кейбір жастар арасындағы 
бұл тендецияны  уақытша 
құбылыс деп есептеймін. 
Мұндай жолдан Еуропа мен 
Америка халқы да өткен. 
Бізге ғаламтордың келгеніне 
10-15 жыл болды.  Мәселен 
қазір, АҚШ-тың «Washington 
post» газеті аптаның әрбір күні 
миллион таралыммен шығып, 
дүңгүршектерден  бірнеше 
сағатта сатылып кетеді екен. Ал 
провинциялық аумақтарындағы 
басылымдардың таралымы 100 
мыңнан кем емес. Демек, біз де 
бұл өтпелі кезеңнен өтеміз. Мен 
мамандығыма байланысты, 
жастармен көп сұқбаттасамын.  
Жастарымыздың арасында 
журналистикаға қызығатын, 
мерзімді баспасөзді оқитындар 
аз емес. Еліміз бен жерімізді 
сүйетін, тәуелсіздігіміздің қадірін 
түсінетін жастарымыз өте көп, – 
деді Әбдісәли Дәулетбаев.
           –  Ардагерлер кеңесі 
жұмысы қандай сипатта 
жүргізіледі?

Нұрсұлтан Ілияс.

       – Менің мамандығым 
механизатор болғанымен, жас 
кезімнен бастап, комсомол мен 
партиялық ұйымның, басқа 
да қоғамдық жұмыстарына 
белсене араластым.  
Сондықтан сол ұйымдарда  
өткен шаралар мен ауылда 
болып жатқан игі істерді 
халыққа жеткізіп тұру керек еді. 
Ол кезде мұны іске асыруға 
ең қолайлы құрал – аудандық 
газет болатын. Бұл бағытта 
маған газетте жұмыс жасайтын 
ағалар хабар мен мақаланы 
қалай, қай уақытта жазу керек 
екенін айтып, көп жәрдем 
берді. Осылай мен газетке 
мақала жазуды әсте-әсте игере 
бастадым. Кейін облыстық 
газет пен радиоға  мақала 
жазуға көштім. Зейнетке 
шыққан соң  жазуды азайтып 
едім. Кейін газетте еңбек 
етіп жүрген журналистердің 
ұсынысымен қайта қолға 
алдым. Мұнда, әсіресе өткен 
қоғамнан есте қалған жақсы 
істерді жазуға көбірек көңіл 
бөлдім. Нәтижеде, жастарға 
үлгі боларлық бірталай 
дүниелер пайда болды. 
Кейін ардагерлер тарапынан 
жазғандарымды кітап етіп 
басып шығару туралы ұсыныс  
түсті. Сөйтіп жазғандарым 
кітап болып шықты. Қысқасы, 
адамда талап болса, алға 
қойған мақсаты сөзсіз 
орындалады. Ол үшін тынбай 
еңбек етіп, іздену керек деп 
ойлаймын. 
      Жастар тарапынан осындай 
сұрақтар қойылғаннан кейін 
жиналғандар  өз ойларын 
ортаға салып, жеке пікірлері 
мен ұсыныстарын айта 
бастады. 

      – Бүгін мына жерде жастар 
жағының мұғалімдері, соның 
ішінде әдебиетшілер көп 
жиналған екен. Сондықтан осы 
бағытта бірер сөз айта кетейін. 
Әдебиет – мемлекеттік құрал. 
Мұғалімге берген оқулық – 
бағдаршам.  Онда жазылған 
әрбір материалды оқытушы 
терең түсініп, оқушыға керекті 
тәрбиелік дәнді тауып алып, 
ұсыну керек. Міне, оқытушы ең 
алдымен осы тұрғыдан ойлану 
және іздену қажет. Бұл тұрғыда 
оқытушыға үш-ақ нәрсе керек. 
Бірінші – ойлап сөйлеу, екінші 
– оқушыға ой тастау, үшінші 
– оқушыны ойландыру. Егер 
осыны мұғалім іске асыра 
алмаса, 45 минут босқа кетті 
деген сөз. Сондай-ақ, оқытушы 
оқушыға сөздің этомологиясын, 
түпнұсқасын, қайдан шықанын 

түсіндіруге көңіл бөлу керек. 
Мәселен, «бауырым» деген сөз 
бар. Ана құрсағындағы сәбиде, 
ең бірінші бауыр пайда болады 
екен. Олай болса, бұл сөздің 
мағынасы –  шыққан тегіміз бір, 
қанымыз да жанымыз да бір 
дегенді білдіріп тұр. Сонымен 
бірге, біз қазір араб сөздерінен 
қашуға тырысамыз. Бұл дұрыс 
емес. Өйткені біздің  тілімізде  
40 пайыздан  астам қазақ тіліне 
икемделген араб сөздері бар. 
Мұғалім жан-жақты болып, 
яғни жаңашылдыққа ұмтылып, 
оқушыны жалықтырмай, 
түрленіп отыруы керек.

Амантай Қонаев.

     – Мен сөздің емес, істің 
адамымын. Сондықтан, сөзімді 
қысқаша айтсам, жақсы 
кітаптардың жарыққа шыға 
бергені пайдалы деп ойлаймын. 
Өйткені, кітаптан көп үлгі-
өнеге алуға болады.  Сондай-
ақ, жастарымыздың мерзімді 
басылымға, әсіресе өзіміздің 
«Темір» газетіне жазылып, оны 
уақытында оқып отыру да көп 
нәтиже бермек. 

        – Өңірімізде шежіре мен 
аудан тарихын жақсы білетін, 
тіпті кезі келген жерде қызықты 
етіп баяндайтын қариялар 
көп. Меніңше, осындай 
ақсақалдардың сөздерін 
жазып алып, жариялағанымыз 
жөн. Осы жерде: «Жастар 
жазғанды оқи ма?» деген 
де мәселе  көтеріліп жатыр. 
Әрине, тартымды, қызықты 
етіп жазылса, неге оқымасқа? 
Журналистің атауы мен 
жүріс-тұрысы әдемі болған 
соң, оған қызығушылар 

көп, бірақ бұл мамандықты 
игеру оңай емес. Бұл мектеп 
жасынан қалыптасады дер 
едім. Жасыра алмаймыз, 
қазір мектепте граматикаға 
көңіл бөлінбейді. Сөздің 
айтылуы мен жазылуы және 
диалекті дегендері бар. Қазір 
кейбір балалар «келатырық», 
«баратырық» деп жазады. 
Бұл дұрыс оқытпаудан, газет, 
кітап оқымаудан шығып 
жатыр. Кейбір кісілер газетке 
жазылмайды. Мен газетке 
жазылмауды ұят деп санаймын. 
Газеттегі, ең болмағанда 
аудандағы жаңалықтарды 
оқып жүретін жастардан 
мұндай келеңсіздіктер шықпас 
еді деп ойлаймын

Нұрлыгүл Көшекбаева.

        – Мына жерде журналистика 
саласы біраз әңгіме болды. 
Менің негізгі мамандығым осы 
сала болған соң, өз пікірімді 
айта кеткенді жөн көремін. 
Журналистиканың өзіне тән 
қызығы мен қиыншылығы 
бар. Қазір кейбір жастарда: 
«Блогер мен журналистің 
айырмашылығы болмай 
қалды. Арнайы оқу орнын  
оқымасам да, әлеуметтік желіде 
қолымдағы телефонмен-
ақ блогер бола аламын» 
деген ой пайда болды. Бірақ 
журналистиканың өзінің тәртібі 
мен әдебі бар. Сондықтан әрбір 
нәрсені өзінің маманы дұрыс 
жасай алады деп ойлаймын. 
Қазір ақпарат ағыны өте көп. 
Сондықтан, журналистер 
осыны пайдаланып, жеңіл 
жағына ауысып кетті. Бұрын 
кейбір науқандық мезгілдерде, 
мәселен қой төлдету кезінде 
шопанның ауылына барып, сол 
жақта жатып, бәрін өз көзімен 
көріп, еңбек адамдарымен 
тікелей сұқбаттасып жазып, 
хабар, тіпті очерктер жазатын. 
Әрине мұндай әдіспен 
жазылған дүниенің әсері де 
көп болатын. Осы жағы қазір 
кемшін. Осыған байланысты, 
кейде басқа салада жүрген 
ағаларымыздың жазғандары 
әсерлі шығып жатады. Бұл да 
құптарлық іс. Журналист болу 
не болмау міндетті емес. Ең 
бастысы өз салаңыздың мықты 
маманы болсаңыз, журналистің 
назарында жүресіз. Қандай 
жағдайда болсын, пікір айтуда, 
жазуда т. б. жауапкершілікті 
сезіну – басты мақсаттың бірі 
болуы тиіс. Тек бір жақты кетіп 
қалуға болмайды. Ретті жерінде 
жітістікті, керек тұста кемшілікті 
де жазу қажет.  
            Дөңгелек үстөлді 
қорытындылаған аудандық 
«Темір» газетінің Бас 
редакторы Бердіхан 
Әділханов,  редакция 
тарапынан қолға алынған 
«Рухани жаңғыру»    
бағдарламасы аясында, 
«Тарих естелігі – ұрпақтар 
сабақтастығы» атты  
жоба бойынша алдағы 
уақытта да түрлі шаралар 
ұ й ы м д а с т ы р ы л а т ы н ы н 
айтып өтті және осы жоба 
аясында білім ұжымдары 
мен түрлі ұйымдар мен 
мекемелерде  аталған 
тақырыпқа сай   жұмыстар 
атқарылып, оған қатысқандар  
өз пікірі мен ұсынысын 
айтуды, сонымен бірге  
оқырмандар да газетке  
мақалалар мен сұқбаттар 
жазып, редакцияға жолдауын 
қалайтынын жеткізді.
                                        Ә. ДӘУҰЛЫ.

     Болат  Шаимов.

  Темірхан Әділхан.

ТӨЛЕМІНІҢ МӨЛШЕРІ, ШАРТТАРЫ МЕН 
ТӘРТІБІ ТУРАЛЫ 

ЕРЕЖЕ

1.Сайлауалды үгіт материалдарын орналастыру үшін, қара-
ақ түсті орындауда 1 шаршы см. құны — 200 теңге, түрлі-түсті 
орындауда 1 шаршы см. құны — 250 теңге.

2.Сайтта жариялау құны — басылымдарда орналастырылған 
сайлауалды үгіт материалдарының жалпы сомасының – 50 %-ы. 

3.Қазақстан Республикасының Парламент сенатының 
депутаттығына кандидаттың немесе сенімді өкілінің ұсынатын 
мәтіндік, фото және т.б. материалына өтініш-хатпен бірге өз 
қолымен (әр бетке) немесе сайлауалды үгіт құжаттарына қол қою 
құқығына кандидаттан сенім хаты бар тұлғаның қолы қойылады. 
Жоғарыда көрсетілген шарттар орындалмаған жағдайда 
материал газеттің таяудағы шығарылымындағы жарияланымнан 
алынып тасталады. 

4.Сайлауалды үгіт материалдарын бетке орналастыру (беру 
тәсілі) редакцияның қарауы бойынша жүргізіледі.

 5.Макет жасау мен баспа бетін ұсыну үшін 100 пайыздық алдын 
ала төлем жасалады.

 6.Сайлауалды үгітті орналастыру «Сайлау-2023» белгісімен 
(бұл белгі жарнамаланатын материалдың аумағында орналасуы 
тиіс) қоса ұсынылады. Сайлауалды үгіт материалы оны 
қаржыландыру көзі туралы ақпаратпен бірге беріледі. 

7.Форс-мажорлық жағдайлар Қазақстан Республикасының 
жалпы белгіленген колданыстағы заңдарымен анықталады. 

Р. S. Осы шарттарға Орталық сайлау комиссиясы 
түсіндірмелеріне сәйкес қосымшалар, өзгерістер енгізілуі мүмкін. 

« Темір» газеті ЖШС.

МЕМЛЕКЕТТІК 
ҚЫЗМЕТ – 

АБЫРОЙЛЫ 
МІНДЕТ

     МЕМЛЕКЕТТІ ӨРКЕНДЕТУ, ДАМЫТУ 
БАҒЫТЫНДАҒЫ ЕҢ ЖАУАПТЫ ІС-
МЕМЛЕКЕТТІК ҚЫЗМЕТШІЛЕРГЕ ЖҮКТЕЛЕТІНІ 
МӘЛІМ. АЛ, БҮГІНДЕ МЕМЛЕКЕТТІК ҚЫЗМЕТТІ 
МІНСІЗ ЕТУ ҮШІН АЗ ЖҰМЫСТАР ЖАСАЛЫП 
ЖАТҚАН ЖОҚ. МЕМЛЕКЕТТІК ҚЫЗМЕТ – 
АЗАМАТТАРДЫҢ МЕМЛЕКЕТТІК ОРГАНДАР 
МЕН ОНЫҢ АППАРАТТАРЫНДАҒЫ КӘСІПТІК 
ҚЫЗМЕТІ.

Мемлекеттік қызметші болу – бұл үлкен абырой мен міндет. 
Ол билік пен халық арасында байланыстырушы буын болып 
табылады. Сондықтан да көп нәрсе оның кәсіби біліктілігіне, 
жедел түрде ой қорытып, қандай да бір мәселелерді шешу 
жауапкершілігін өз мойнына ала білу дағдысын игергендігіне 
байланысты. Кез-келген деңгейдегі мемлекеттік қызметші 
лауазымы басқа мамандық тұрғысымен салыстырғанда 
мейлінше жоғары. Бұл - өзін-өзі жетілдірудің тұрақты жағдайы. 
Қазіргі таңда елімізде мемлекеттік қызмет көрсетудің сапасын 
арттыруға айрықша назар аударылып, көңіл бөлінуде. 
Бұл жағдайда мемлекеттік қызмет жүйесінің дамуы саяси 
жүйенің, экономиканың, қоғамдық қарым-қатынастардың 
қалыптасуымен, мемлекеттік басқару жүйесінің 
оңтайландырылуымен тығыз байланысты. Мемлекеттік 
қызметкер болу - зор құрмет, ол халық пен мемлекет 
арасындағы алтын көпір қызметін атқарып тұрғандай, бұл 
өте жауапты да, қиын және қызықты қызмет екенін айтпасада 
анық.     

      Темір ауданы бойынша жергілікті атқарушы органның 
мемлекеттік қызметшілерінің сапалық құрамы туралы айта 
кететін болсақ, ауданымызда 123 мемлекеттік қызметшілердің 
штаты бар. Бүгінгі күні 119 мемлекеттік қызметші жұмыс 
атқарып келеді, 31-і уақытша декреттік демалыста. 2021 жылы 
мемлекеттік қызметшілердің лауазымдарын оңтайландыру 
жұмыстары бойынша 15 пайызға қысқартылды. Аудан 
бойынша 13 штатқа қысқартылды. Алайда қысқарту кезінде 
жалпы қысқарту мемлекеттік қызметтегі бос орындар есебінен 
жасалды.

Қазақстан Республикасы Президенті жанындағы Мемлекеттік 
басқару академиясы Ақтөбе облысы бойынша филиалында 
2022 жылдың қайта даярлау және біліктілігін арттыру 
семинарының жоспары бойынша жалпы 44 мемлекеттік 
қызметшілер оқу керек болса, бүгінгі күнге жоспарға сай 
толығымен мемлекеттік қызметші дәріс тыңдап, сертификат 
алып шықты. Оқу барысында мемлекеттік қызметшілерге 
ортада сөйлеу дағдысын қалыптастыру, халықпен тиімді 
жұмыс жасау, халық алдындағы жауапкершілік, мемлекеттік 
қызметшілердің этикасы мен біліктілік шеберліктерін 
қалыптастыру барысында дәрістер тыңдалды.

        Қоғам мемлекеттік қызметші өзінің барлық күш-жігерін, 
білімі мен тәжірибесін өзі жүзеге асыратын кәсіби қызметіне 
жұмсайды, өзінің Отаны – Қазақстан Республикасына 
қалтқысыз әрі адал қызмет етеді деп сенеді. Сондықтан 
мемлекеттік қызметтегі әр адам өз жұмысының маңыздылығын 
сезінуі тиіс.

                                                                      
                                                              Ж. Н. ИМАНҒАЛИЕВА,  
                                                      Темір аудандық мәслихатының 
                                                                      бас маманы.

ШҰБАРҚҰДЫҚ ЖАЛПЫ 
ОРТА БІЛІМ БЕРЕТІН МЕКТЕБІ 

– АУДАНЫМЫЗДЫҢ ҮЛКЕН БІЛІМ 
ОШАҚТАРЫНЫҢ БІРІ. БИЫЛ АТАЛМЫШ 
КИЕЛІ БІЛІМ ОРДАСЫНЫҢ ІРГЕСІ 

ҚАЛАНҒАНЫНА  –  45 ЖЫЛ.

         № 3-ші Шұбарқұдық 
жалпы орта білім беретін 
мектебі  1977 жылы іргетасы 
қаланып, 1978жылдан бастап 
өз жұмысын бастады. Сол 
уақыт шебінен бастап бұл 
қара шаңырақ еліміздің талай 
жастарының қанатын қомдап, 
білім нәрімен сусындатып, өз 
ұясынан ұшырды. 
        Бүгінгі әр күн – ертеңгі тарих. 
Осы тұста білім ордасының 
көшін алға сүйреп келген,  
мектебіміздің көп жылдық 
тарихында өзіндік қолтаңбасы 
бар мектеп директорларын атап 
өтпеуге болмас.
        Байсеуов Сайлауден 
Баянович – 12 желтоқсан 1937 
жылы Ойыл ауданында дүниеге 
келген. 1955 жылы Н. Байғанин 
атындағы Ақтөбе педагогикалық 
институтына физика-
математика мамандығына  
түседі. Мектебіміздің алғашқы 
директоры.
       Төленов Өмірбай 
Сәрсенұлы – 1939 жылы 
27 қыркүйекте Байғанин 
ауданында дүниеге келген.1957 
жылы Шұбарқұдық кентіндегі № 
60-шы орта мектепті бітірген. 
1959-1964 жылдары Қызылорда 
педагогикалық  институтында 
оқыды. 1967-1983 жылдар 
арасында Шұбарқұдық 
кентіндегі № 1-ші, № 3-ші орта 
мектептерінде мұғалім, оқу 
ісінің меңгерушісі  қызметтерін 
атқарады.
       Үркімбаев Сәкен 
Наренбайұлы – 1935 жылы 23 
қазанда Пром Шұбарқұдықта 
дүниеге келген. 1942-1947 ж. 
ж. № 54-ші  (қазіргі Ж. Кереев 
атындағы) Орынбор Теміржолы 
мектебінде 7-сыныпты бітірді. 
1947-1952 оқу жылданында 
Темір қаласындағы  қазақ орта 
мектебін бітірді. 1952-1956 
жылдары Батыс Қазақстан 
облысының Орал қаласындағы 
А. С. Пушкин атындағы  

мемлекеттік институтының 
физика-математика, сызу  
бөлімін аяқтаған. 1978 жылы № 
3-ші мектепте мұғалім, сыныптан  
тыс жұмыстар жөніндегі 
директордың орынбасары, 
содан кейін директор болып 
жұмыс  атқарды. 
        Адилхан Темірхан 
Аділханұлы – 1951 жылы 
қыркүйек айының 15 күні Ақтөбе 
облысы, Байғанин ауданы, 
Доңызтау елді мекенінде 
дүниеге келген. 1968 жылы 
Жаңа жол орта мектебін бітірген. 
1968-1969 жылдары Оймауыт 
совхозында жұмысшы болып 
еңбек еткен. 1979 жылы Алматы 
қаласындағы С. М. Киров 
атындағы Қазақ  Мемлекеттік  
Университетінен жоғары  білім 
алып шыққан. Қазақ тілі мен 
әдебиеті  пәнінің мұғалімі 
мамандығын иемденген. 1998 
жылдан 2009 жылға дейін 
№ 3-ші Шұбарқұдық  орта 
мектебінде директор болып 
қызмет жасаған.
         Наурызғали Жұмагерей 
Наурызғалиұлы – 1975 жылы 
туылған.1981-1992 жыл 
аралығында № 3-ші Шұбарқұдық 
орта мектебінде оқып, білім 
алған. 1996  жылы еңбек жолын 
аталған мектепте мұғалімдік 
қызметтен бастаған. 2009 жылы 
қарашасы мен 2011 жылы 
қаңтары аралығында  № 3-ші 
Шұбарқұдық орта мектебінің 
директоры қызметін атқарды.
         Сабенов Тасқымбай – 
1952 жылы 5 мамырда дүниеге 
келген. Жоғарғы білімді. 1974 
жылы Қызылорда қаласындағы 
Н. В. Гоголь атындағы 
педагогика институтын 
«биология  және химия пәнінің 
мұғалімі» мамандығы бойынша 
бітірген. 2011 жылдан 2015 
жылға дейінгі аралықта № 3-ші 
Шұбарқұдық орта мектебінде 
директор болып қызмет 
атқарған.

        Икембаева Гулжихан 
Темірханқызы – 1974 жылы 2 
сәуірде Шұбарқұдық кентінде 
дүниеге келді. 1991 жылы № 
1-ші Шұбарқұдық қазақ орта 
мектебін бітіріп, Қ.  Жұбанов  
атындағы Ақтөбе педагогикалық 
университетіне ағылшын  тілі  
бөліміне түсіп,  тәмәмдаған.  
2015 -2022 оқу жылының 
қаңтар айына дейін №3-ші 
Шұбарқұдық жалпы орта білім 
беретін мектебінде директорлық 
қызметін атқарған.

         Даумова Анар Салимбаевна 
– Ақтөбе облысы, Темір 
ауданы Шұбарқұдықта  1988 
жылы 20  мамырда дүниеге 
келді. Ақтөбе мемлекеттік 
педагогикалық институтын 
2009 жылы тарих факультетін 
география мамандығы бойынша 
бітірген. Еңбек жолын Ж.Кереев 
атындағы жалпы орта білім 
беретін мектебінде география  
мұғалімі бойынша бастады. 
2021 жылы № ші Шұбарқұдық 
жалпы орта білім беретін 
мектебінде директордың оқу-
ісі жөніндегі орынбасары, 2022 

6 педогог-зерттеуші, 15 педогог- 
сарапшы, 16 педогог-модератор 
және 12 педогог біліктілігін 
арттыруға жаңа оқу жылында 
өтініш берейін деп отыр. 
Үздіксіз білім алатын педогог 
– сапалы білімнің негізгі кепілі.            
Мектеп басшысы ретінде 
әлемдік трендтерден хабардар 
болу, оны оқу процесіне енгізу, 
мектеп мәдениетін дамыту, 
білім алушы мен ата-ана, қоғам 
сұраныстарын қанағаттандыру, 
мектеп қабырғасында өзіндік 
дәстүр қалыптасыру, жаңашыл 
педогогтардан команда құрып, 
жаңа жобалар енгізу және т.б 
әрекеттері – сапалы білімге 
негізделуі қажет. Заман ағымын 
бақылай отырып, трендтерді 
игере жұмыс жасау, жаңа 
технологиялар мен әдіс-
тәсілдерді жетілдіре отырып, 
нәтижеге бағытталған сабақ 
өткізу маңызды.
         Мектеп қабырғасында 
«Экомектеп жобасы жүзеге 
асырылып  жатыр. Жобаның 
мақсаты – қоқысты қайта 
өңдеу, білім алушылар мен 
ата-аналарда экологиялық 
мәдениет қалыптастыру болып 
табылады. Мектеп миссиясын 
орындауда оқушы-ата-ана – 
мектеп үштігі одағы арасындағы 
ықпалдастық мектеп мәдениетін 
қалыптастыру мақсатында 
жұмыс жасауда. Саналы 
қоғам қалыптастыру – мектеп 
қабырғасынан басталады. 
«Тұрмыстық сана» шегінен 
«рухани санаға» өсу үнемі 
ізденіс пен оны тәжірибеде іске 
асыру  барысында өзгереді. 
Иә, күн санап ақпарат кеңістігі 
өркендей түскен заманда 
мектеп ұжымы оқытудың 
жаңа технологиялық әдіс – 
тәсілдерін пайдалану арқылы 
дарынды оқушыларды дер 
кезінде анықтап, шәкірттерді 
шығармашылыққа баулуды 
басты парыз санайды. Және бұл 
жұмыс жыл сайын өз нәтижесін 
беріп келеді. Мектебімізде 
2020 жылдан бастап құрамы 
25 оқушыдан жасақталған 
«Аманат» дебат клубы өз 
жұмысын бастаған болатын. 
2 жылдың ішінде біршама 
белестерді бағындырды. 
Аудандық сайыстардан  дес 
бермей келе жатқан бұл дебат 
клубы облыстық, республикалық 
сайыстардан жоғары нәтиже 
көрсетіп мектебіміздің 
абыройын асқақтатты. 
         Мектебіміз спорт саласынан 
да ауданда көштің алдын 
бермей келеді. Волейбол, 
футбол, үстел теннисі 
сонымен қатар дзюдо сияқты 
спорт түрлерінен облыстық 

сайыстарға қатысып алдыңғы 
орындарды қанжығасына 
байлап қайтқан кездері аз 
емес. Тіпті волейболдан 
мектеп оқушылары бірнеше рет 
республикалық сайыстардан 
жүлдемен оралып, мектебіміздің 
мерейін үстем етіп келеді. 
Қазіргі таңда мектебімізде 
оқушылар үшін спорттың 
бірнеше түрінен соның ішінде 
волейбол, футбол, шахмат және 
үстел теннисі сияқты үйірмелер 
оқушылардың спортқа деген 
ынта-ықыласын арттырып 
келеді. Аудандағы білім беру 
мекемелерінің арасындағы 
өтетін спорттық сайыстардан 

мектебіміздің ұстаздар қауымы 
да қалыс қалған емес. Спорттың 
қай түрінен болмасын оң нәтиже 
көрсетіп келеді.
          Әр жыл сайын өтетін 
пәндік олимпиададан да 
оқушыларымыз өз білімдерін 
дәлелдеп келеді. Сонымен 
қатар,ғылми жобаны да жолға 
қойғаншәкірттеріміз аз емес. 
Ғылым мен технология ұштасқан 
заманда шәкірттеріміздің әлі 
де биік шыңдарға шығарына 
сеніміміз мол.
          «Бәсекеге қабілетті 
дамыған мемлекет болу үшін 
Қазақстан жастары мен жас 
ұрпақтарынан бастап, жоғарғы 
сауатты елге айналуы керек» 
деп президентіміз Қасым-
Жомарт Кемелұлы  білім беру 
саласындағы басымдықтардың 
бірі жастар екендігін баса айтқан 
болатын. Осы тұрғыдан білім 
ордамыз да әр жыл сайын жас 
мамандармен толықтырылып 
отырды. Соңғы 3 жыл ішінде 
мектебімізге 15 жас маман 
тұрақты жұмысқа орналасып, 
өз жұмыстарын жалғастырып 
келеді. 
        «Бейнеттің де зейнеті бар» 
дегендей, бүгінде адал еңбегінің 
арқасында көпшілікке танымал, 
жастарға жол сілтеп, ақыл айтар 

ұлағатты ұстаздар да жоқ емес. 
Сабақ берумен қатар ақылшы-
ұстаз болып, өз тәжірибелерін 
үйретуден жалықпайтын және 
оқушыларды патриоттық, 
эстетикалық тәрбие беруде игі 
жұмыстар жүргізеді. Олардың 
қатарында Л. Жарқынбекова, 
А. Алқуатова, Ж.Сиыршина, 
Г. Ирмагамбетова, А. 
Сейсекенова, Г. Шуренова, 
А.Екібаева, Г. Икембаева, Л. 
Боранкулова т. б. бар.
           Мектебімізде мектеп 
кітапханасынан бөлек 
«BOOKCROSING» бұрышы 
ашылды. Мұнда оқушылар бір-
бірімен ақын-жазушылардың 

кітаптарын ауыстыру арқылы 
білімдерін толықтырады.
     2018 жылы 
мектебіміздің 40 жылдығына 
арнап мұражай ашылды. Ол 
мұражайда мектебіміздің 
40 жылдық тарихы 
өрнектеліп, өткені мен бүгіні 
байланыстырылған болатын. 
Мектеп қабырғасы құрылған 
кезеңдерде ұжымды басқарған 
мектеп директорлары және 
сол кезеңдерде мектеп бітірген 
түлектердің естелік суреттері, 
қолданған мектеп құралдары 
жинақталған шағын мұражай. 
         Жақында оқу ағарту 
саласында 37 жыл тер төккен 
мектебіміздің  ардагер-ұстазы 
Мариямкүл Байрахметова 
Зейноллақызы атындағы 
математика кабинеті ашылмақ. 
Балаларының демеушілігімен 
кабинеттің іші пәндік-типтік 
үлгіде заманауи құрал-
жабдықтармен жабдықталады. 
Математика кабинетінің 
ашылуына орай, 9-сынып 
оқушылары арасында, аудандық 
математика олимпиадасы, 
«Қазіргі ғылымдағы 
математиканың іргелі және 
қолданбалы мәселелері: өзекті 
зерттеулердің теориясы мен 
практикасы» тақырыбында 

облыстық ғылыми-практикалық 
конференция өткізу 
жоспарланып отыр. Аталмыш 
шараға Қ. Жұбанов атындағы 
Ақтөбе өңірлік университеті 
ғалымдары, «Өрлеу» БАОЫ 
АҚ филиалы, Ақтөбе облысы 
бойынша Кәсіби даму институты 
мамандары, Мәриямкүл 
апайдың әріптестері мен 
шәкірттері, аудандық білім 
бөлімінің мамандары және 
балалары қатысады.
         Қазіргі мектеп – ұдайы 
даму үстінде болатын мектеп, 
себебі әрбір елдің болашағы 
мектебінде шыңдалады. «Бір 
елдің болашағын көргің келсе, 

сол елдің жастарына қара» деп 
ғұламалар айтқандай, мектеп 
табалдырығынан үлкен өмірге 
қадам басқан түлектеріміздің 
ішінен біршамасы қазіргі таңда 
республика, облыс деңгейінде 
қызмет атқарып, еліміздің 
дамуына өз үлестерін қосып 

сыныптың жасы жағынан ең 
кішкентайы болғандықтан 
ба, үлгілі отбасының қызы 
деп таныды ма білмеймін, 
әйтеуір маған мектептің ашылу 
салтанатына орай лентасын 
қию бақыты бұйырған еді. 
Сол  мектебімізден өніп-
өсіп, білім алып, Қ. Жұбанов 
атындағы Ақтөбе педогогикалық 
университетінде «Мектепке 
дейінгі оқу мен тәрбиені 
оқыту» саласы бойынша 
тәмамдап, еңбек жолымды 
балабақшада тәрбиеші болып 
бастадым. Қазіргі таңда 
Атырау қаласында № 35-ші  
«Бөбекжай» балабақшасының 
меңгерушісімін. Мектебімнің  
45 жылдық мерейтойымен 
құттықтаймын. Еліміздің 
болашағы саналатын білімді 
өскелең ұрпақтары көбейе 
берсін деп тілеймін»  деп тілегін 
жолдады.
        Ал, мектебіміздің 2013 
жылғы түлегі, оқушы кезінде 
республикалық «ХХ ғасыр 
көшбасшысы» интелектуалды 
білім сайысының жеңімпазы, 
бүгінде Астанада индустрия 
және инфрақұрылымдық 
даму министрлігінде қызмет 
атқаратын жас маман Қаби 
Қарахан: «Мектепте тек білім 

жылдан бастап, директор 
қызметін атқарып келеді. 
          Даумова Анар Сәлімбайқызы
          –  Бүгінгі таңда мектебімізде 
429 оқушы білім алуда.
Мектептің жалпы қуаттылығы 
624 орынға есептелген. 23 
оқу кабинеті, спорт залы, 
Акт залы, асхана, кітапхана, 
шеберхана, арнайы спорт 
алаңы бар.  Мектептің оқу-
материалдық базасы жылдан-
жылға нығайып, ғылыми 
негіздермен білім беретін пәндік 
кабинеттерді қайта жабдықтау 
қолға алынып, биология, химия 
кабинеттері, математика, 
география ағылшын, қазақ 
тілі, бастауыш кабинеттері 
жаңа технологиялармен қайта 
жабдықталды.
Педогог кадрлардың әлеуетін 
арттыру жолында мұғалімдердің 
біліктілік курстарынынан өтуі 
100% орындалды. 55 педогогтың 

келеді. Мәселен, ең алғаш 
осы мектеп ашылған кезде, 
1971 жылғы түлектер алғаш 
бірінші сыныпқа қабылданған 
еді. Соның бірі, Балмұханова 
Гүлжанат Жабайқызы: 
«Біз алғаш болып № 3-ші 
Шұбарқұдық орта мектебінің 
1- сыныбының табалдырығын 
аттадық. Әлі есімде, мен 

алып қоймай, өмірлік өз 
жолымызды қалыптастырдық. 
Мектепте алған білім, тәрбие, 
қолдау – өмір даңғылына 
үлкен трамплин. 45 жыл ішінде 
түлеп ұшқан мектеп түлектері 
бүгінде ел игілігі үшін қызмет 
атқарып жүр. Мен үшін мектеп 
ұстаздарыммен бағалы, өйткені 
олар  бізді білім нәрімен 
сусындатып, жарқын болашаққа 
қадам басуымызға себепкер 
сол кісілер. Сондықтан барша  
ұстаздарыма мықты денсаулық, 
сарқылмас күш-жігер, 
қызметтеріне табыс тілеймін. 
Ал мектебіміздің тұғыры биік, 
абыройы асқақтай берсін» депті.
       Мектеп қабырғасына жүргенде-
ақ талай мүшайралардан 
топ жарған, бүгінде айтыс 
өнерінде өзіндік қолтаңбасы 
бар ақындарымыз да жетерлік. 
Олардың қатарында Ершат 
Қайболдин, Марат Ахметов, 
Нартай Тілеуқұлов сынды 
ақындарымыздың атын 
мақтанышпен айта аламыз.
          Иә, 21-ғасырда кез 
келген елдің көзіне қарақ, 
көкірегіне шырақ болатын 
да, қоржынын қампайтып, 
қалтасын томпайтатын да 
– білім. Ал білімнің қайнар 
көзі – мектеп.  Мектепті ел 
мерейін асқақтататын, тұлғалар 
баптайтын құтты мекен, алтын 
ұя десек,  алты-ақ әріптен 
құралған бұл сөздің құдіреттілігі 
де сонда жатқан болар бәлкім?!
                                  
 

Ахабаева Арайлым 
Даулеткереевна,

 № 3-ші Шұбарқұдық жалпы 
орта білім беретін          

                      мектебінің  қазақ 
тілі мен әдебиеті пәнінің 

мұғалімі.

«ОТБАСЫМ – 
АЛТЫН ДІҢГЕГІМ»

       ОТБАСЫ – АДАМ БАЛАСЫНЫҢ АЛТЫН ДІҢГЕГІ. 
ӨЙТКЕНІ АДАМ ЕҢ АЛҒАШ ШЫР ЕТІП ДҮНИЕГЕ КЕЛГЕН 
СӘТІНЕН БАСТАП, ОСЫНДА ЕР ЖЕТІП, ОТБАСЫНЫҢ 
ТӘРБИЕСІН АЛАДЫ. СОНДЫҚТАН ДА ОТБАСЫ – 
АДАМЗАТТЫҢ АСА ҚАЖЕТТІ, ӘРІ ҚАСИЕТТІ АЛТЫН 
МЕКТЕБІ.

Отбасының адамзат  
ұрпағына  деген  ықпалы 
мен әсер күшін өмірдегі 
басқа еш нәрсенің күшімен 
салыстыруға болмайтындай. 
Өйткені ата-ананың балаға 
деген тәрбиесінің орнын еш 
нәрсе толтыра алар емес. 
«Ел болам десең, бесігіңді 
түзе» деген нақыл сөз 
отбасы тәрбиесінің маңызын 
айқындатып тұр емес пе? 
Отбасы мүшелерінің жас 
шамасы әр түрлі болса да, 
олардың арасында бір-
бірімен рухани жақындығы, 
мақсат ынтымақтастығы бар. 
Атақты қазақ ақыны Қасым 
Аманжолов өзінің жарына 
арнаған бір өлеңінде: 

«Отбасы–шағын мемлекет, 
Мен – президент, 
Сен – премьер» дегені бар. 
        Шынында, отбасы – 

ол да бір шағын мемлекет. Әр 
мемлекеттің өзіне тән өндірісі 
мен өнім бөлісі, сыртқы 
және ішкі саясаты, кіріс-
шығыс бюджеті, қастерлеп  
ұстанатын  рәміздері  т. 
б. болатыны сияқты, әр 

отбасы болмыс-тіршілігінің 
де соған ұқсас жақтары 
бар, оның жаратылысы да 
басшылық пен қосшылықты 
қажет етеді. Сондықтан 
отбасының құрылымына зор 
маңыз беріліп, мәнін  қорғаған, 
отбасының ар-намысын 
сақтауға, сырын шашпауға, 
мүшелерін бір-біріне қатысты 
адалдыққа тәрбиелеген. «Отан 
– отбасынан басталады» деген 
сөздің мәнісі де осында.

        Ата-ана өз отбасын 
нығайта отырып, сонымен 
бірге оның балағатқа толған 
мүшелерін үй болуға, өз 
шаңырағын көтеруге әзірлеуі 
– басты әрі өте жауапты 
міндет болып саналады. Жас 
отаудың түтіні  түзу шығып, 
махаббат пен тату-тәттілік, 
береке-бірлік орын тепкен 
жылы ұяға айналуы, босағасы 
берік, болашағы нұрлы болуы 
көбіне-көп жас жұбайлардың 
үлкен үйде алған тәрбиесі, 
көрген өнегесіне байланысты. 
«Ұяда не көрсең, ұшқанда, 
соны ілерсің», «Анасына 
қарап, қызын ал» деп, халық 

бәрін бастан кешіп, сынақтан 
өткізгендіктен айтқан.

         Хан ордасы, салтанатты 
сарайларда талай күн аунап-
қунап жатып, өзінің шұрқ тесік 
құрым киіз лашығына қайтып 
оралғанда Жиренше шешен: 

«Айхай, менің өз үйім, 
Кең сарайдай боз үйім» деп, 

жаны жай тапқан екен. Бұл 
аңызда үлкен шындық, терең мән 
бар. Әркімге, оның ішінде балаға 
өз үйінен ыстық, өз үйінен кең де 
керемет мекен жер жүзінде жоқ.

Адалдық пен мейірімділік, 
жауапкершілік пен кешірімділік 
те отбасында шын ықылас-
пейілменен баланың көкірегінде 
орын тебеді.

          Қазақ отбасында әуелі 
әке, содан кейін шеше, бұлар 
– жанұя мектебінің ұстаздары 
болады. Әке мен шешенің 
баласына қоятын ең бірінші 
басты талап-тілектері – баланың 
«әдепті» болып өсуі. Сондықтан 
қазақ жанұясы әрдайым: «Әдепті 
бол, тәрбиесіздік етпе, көргенсіз 
болма» деген сияқты сөздерді 
балаларының құлағына құйып 
өсірген. Үнемі жанұясында 

міндеттерін мүлтіксіз орындаса, 
бүкіл қоғамда, елде бейбіт 
те берекелі тұрмысқа негіз 
қаланбақ, демек, ұрпақтарына 
құтты қоныс, жайлы болашақ 
қамтамасыз етілмек!

         Ата-ана – отбасының 
негізгі діңгегі, бастапқы 
дәнекері. Дәстүрлі қазақ 
отбасында ата-ананың қадірі 
ерекше әспеттелген.

Әсіресе, тіршіліктің қайнар 
көзі, махаббаттың шуақ күні, 
мейірімнің  кәусәр бұлағы – 
Ана есіміне қатыссыз дүниеде 
қасиетті ештеңе жоқ. Сондықтан 
ананы ардақтамайтын халық та 
жоқ.

Ана баланы тоғыз ай көтеріп, 
толғатып, дүниеге келтіріп қана 
қоймайды.

«Бала, бала, бала деп,
Түнде шошып оянған.
Түн ұйқысын төрт бөліп,
Мұзды бесік таянған» да 

ана, көзінің қарашығындай 
қорғап, аялап өсіріп, аяғынан тік 
тұрғызатын да ана. Халықтың 
халықтығының басты нышаны – 
туған елінің тілін үйретіп, сазына 
қандыратын да ана. Сондықтан 
әрбір ұлттың рухани өзегі, қан 
тамыры болып табылатын тілі – 
Ана тілі деп аталады.

          «Баланы – жастан» 
дегенге мен де толық 
қосыламын. Бірде Бернард 
Шоудан: «Маған ақылыңызды 
айтыңызшы, баланы қай жастан 
тәрбиелеген қолайлы?» деп 
сұрамай ма, сонда атақты 
драматург қарсы сауал 
қойыпты: «Балаңыз қанша 

мейірімділік пен имандылық  
бағытында тәрбие көрген бала 
ақырында, өздігінен тіл алғыш, 
адал, тиянақты, ұқыпты болып 
шыға келеді.

      Тәрбие басы әдептілік деп 
білген ата-ана әуелі баласына 
өздерін сыйлап-құрметтеуді, 
өзгелерге, әсіресе үлкендерге, 
сыпайылық танытуды, 
ешкімді мұқатпауды үйреткен. 
Отбасының ұйытқысы  берекесі 
мейір-шапағат көзі – әйел. 
Әйелдің бұл рөлі отағасының 
жамағатына, бала-шағаның 
анаға деген сүйіспеншілігімен, 
қамқорлығымен, ана жанын 
қас-қабағынан, жанарынан 
танығыштықпен нығая, биіктей 
береді. Әрине, әйел де өзінің 
аналық борышын ұмытпағанда, 
әсіресе ерімен қабағы 
жарасып, тату-сүйіспеншілікте 
тұрғанда мәртебесі арта 
түспек. Әйелдің еріне қарым-
қатынасы балалардың әкеге  
көзқарасының сипатын 
анықтайтыны берік есте болуға 
тиіс. Мұның өзі, бір жағынан, 
үй ішіндегі әдептің бастау көзі 
екені анық. Демек, балалар 

үшін әке беделі аналарының 
сөзі, іс-қимылы, қас-қабағы 
арқылы қалыптасады. Мысалы, 
ерлі-зайыптылар балалар 
көзінше бір-біріне қатты, 
балағат сөздер айтыспақ 
түгіл, дауыс көтеріп, керісуге 
тиіс емес. Олай еткенде, өз 
беделдерін жоғалтудың, бала-
шағаның жүрегін шошытып, 
зәресін ұшырудың үстіне, 
олардың жанына кейін өздері үй 
болғанда, алдарынан шығатын 
жаман әдеттің ұрығын егеді. Бұл 
жағынан аналардың балаларға: 
«Әкеңмен ақылдас», «Әкең 
біледі», «Әкеңнің айтқанын істе» 
т. б. сияқты дәстүрімізде бар 
сөздерді айтып отыруы қандай 
ғанибет!     

           Атақты  «Абай» 
эпопеясында халқымыздың 
осыған орайлас қадірлі 
дәстүрін танытатын мынадай 
бір тағылымды эпизод бар. 
«...Семей қаласында үш жыл 
оқып, жайлаудағы әке үйіне 
күн кешкіре жеткен, 13 жасар 
шәкірт бала – Абай аттан түскен 
бетте, амандасу үшін, шешеге 
қарай жүреді. Сонда ақылды 

да байсалды ана Ұлжан: «Әй 
балам, анда әкеңдер тұр, 
әкеңе барып, сәлем бер!» 
дейді. Бір сәтке балалық сезім 
жеңіп, қателік жіберіп алғанын 
түсінген жас Абай кілт бұрылып, 
ортасында әкесі Құнанбай бар 
шеткерірек тұрған оқшау топқа 
қарай адымдай жөнеледі». 
Ұлы жазушы Мұхтар Әуезов 
мұны халықтың жүрекке жылы 
осындай тамаша дәстүрінен 
хабардар ету үшін ғана емес, 
оның тәрбиелік зор маңызын 
жоғары бағалағандықтан да 
келтіріп отырғаны анық.

Ата-ананың бір-бірінің қадір-
қасиетін осылайша ардақтап, 
беделін өсіруі, араларында 
өкпе-наз, кикілжің туа қалғанда, 
оны балалардан оңашада, екеу 
ара шешіп отыруы – шынайы 
инабаттылық, әдептілік.

           Сайып келгенде, қоғамда 
әдеп-инабат өлшемдерінің терең 
тамырланып, кең жайылуында 
отбасының маңызы орасан 
зор. Әрбір ұяның қос тіреуі 
– ерлі-зайыптылар өздеріне 
қатысты әдеп-адамгершілік 
талаптарын, құқықтары мен 

Дін. Дәстүр. Қоғам.

жаста?». «Өмірге келгеніне 
екі апта болды», депті оған 
сауал қоюшы. Сонда Б. Шоу: 
«Сіз дәл екі аптаға кешіктіңіз» 
деген екен. Мұның өзі достық 
нақышта айтылғанмен, 
астарында шындық жатыр.

Өмір есігін жаңа ашқан 
нәрестенің бойына туған елінің 
рухын сіңіретін,  балбыратып 
уататын тұңғыш тәтті сазы, 
жылауын қойғызатын ән 
өлеңі де сол ғазиз ана бесікке 
сүйеніп отырып, емірене 
айтатын бесік жыры.

          Ал нәресте өмірінің 
нәрі – Ана сүті. Халқымыздың 
байырғы ұғымында баланың 
Анасы алдындағы парызын 
өтеуі «Ана сүтін ақтау» деп 
аталады. Оның жөнін халық: 
«Ана сүтін, анаңды Меккеге 
үш рет жаяу арқалап апарсаң 
да, өтей алайсың» деп 
түсіндіреді. 

Атақты орыс жазушысы 
М. Горькийдің: «Дүниедегі 
асыл атаулының бәрі күннің 
нұрынан, ананың ақ сүтінен 
жаралған» деуі де сол 
шындықты айқындайды. 
Әрине, сондықтан да дүние 
жүзінің барлық елдерінде 
Отанға опасыздық пен Ана 
сүтін ақтамау – ең үлкен 
қылмыс саналады.

                                                 

  К. Е. Таңатарова,  
    Темір аудандық жастар 

арасындағы 
     дін істері 

орталығының психологі. 

Косшина 

Әлия 

Әкімбайқызы   

Құттықтау

     Косшина Әлия Әкімбайқызы 1967 жылы 16 желтоқсанда Ақтөбе 

облысы Байғанин ауданындағы Ноғайты  бекетінде дүниеге келген.  

1985 жылы 10 жылдық мектепті бітіріп, Байғанин ауданындағы 

техникалық училищеге оқуға түсіп, оқу орнын ойдағыдай аяқтады. 

1986 жылы тұрмысқа шығып, 1992 жылға дейін Ақжар совхозында 

шопанның көмекшісі болып еңбек еткен.  Сол жылы күз айында 

жолдасы Кеңқияқ кентінде жұмысқа орналасып, отбасы Кеңқияқ 

ауылына көшіп келді. 

      2017 жылы Әлия Әкімбайқызы  «Кеңқияқмұнай» МГӨБ-нің 

№ 2-ші МӨЦ-на қосалқы жұмысшы болып жұмысқа орналасқан. 

Бүгінде жұмысын жалғастырып, абыроймен еңбек етіп келеді.  Әлия 

Әкімбайқызы жұмысына тиянақты, әріптестері арасында сыйлы 

қызметкер, отбасында күміс алқалы көп балалы ана, немерелерінің 

ардақты әжесі.

Пәк көңілің шаттықта арайлансын,
Ақ жүзің  бал-бұл жайнап, нұр ойнасын.
Туған күнің бүгінгі құтты болып,
Жарқын күндер аша берсін шарайнасын.

 Көктемнің күлімдеген күніндей бол,
 Қырлардың әсем қызыл гүліндей бол.
 Шәмшінің әніндегі сұлулардай,  
 Күлпәштың сағындырған үніндей бол.

Бақытың мен байлығың ортаймасын,
Балаларың құлпырып гүл жайнасын.
Немерелер шат-шадыман күліп-ойнап.
Сәтсіз күндер ешқашан байқалмасын.

 Қанаттарың талмасын, биік самға,
 Шаттықпен күлімдеп тұр әрбір таңда.
 Жігерің, денсаулығың мықты болып,
 Әріптесті еңбекте  алға баста!

Дархан пейлің өзіңе бақ әкелсін,
Қуанышты, шаттықты сәт әкелсін.
55 жас деген өзі, не тәйірі?!..
Аллам саған аямай 100 жас берсін!
               
                                                          «Кеңқияқмұнай» МГӨБ.

Тәуелсіздікке сыр
Елім аман, жұртым тыныш болғасын,
Еркіндігім сән-салтанат құрғасын.
Шабытпенен тебірене жыр жаздым,
Тыңда мені, Тәуелсіздік, құрдасым!

 Бабамның да арманына айналдың,
 Тілек тілеп анамның қол жайғанын.
 Ұмытпа сен, ұмытуға болмайды,
 Зиялылар тар жолдарда тайғанын.

Сексен алты. Желтоқсанның ызғарын,
Азаттық деп ұрандатқан жүз қауым.
Ұмытпаймыз  ұлты үшін  ұмтылған,
Қазағымның ұлдары мен қыздарын.

 Тәуелсіздік бізге оңай келмедің,
 Қандай бақыт!
 Қилы кезде жеңгенің.
 Уайымның  тереңіне батқанда,
 Еркіндіктің нұрын шашқан сен бе едің?!

Тәуелсіздік,
Еркіндігім,
Ғажабым!
Өзің барда бақытты ғой қазағым.
Тұғырым боп Тәуелсіздік жасай бер,
Таусылмасын өзің жайлы жазарым.

                                            Арай ҒАЛЫМБЕКҚЫЗЫ.

МЕМЛЕКЕТТІК ТІЛ
 ЖӘНЕ ҰЛТТЫҚ САНА

    ҚАЗАҚСТАН РЕСПУБЛИКАСЫ ТӘУЕЛСІЗДІГІ БЕЛГІЛЕРІНІҢ БІРІ – 
МЕМЛЕКЕТТІК ТІЛ. ЕЛІМІЗДЕ МЕМЛЕКЕТТІК ТІЛ – ҚАЗАҚ ТІЛІ БОЛЫП 
ТАБЫЛАДЫ. ТІЛІМІЗ – АЛТЫН ҚАЗЫНА, ҰЛТТЫҚ ЕРЕКШЕЛІГІМІЗ. 
МЕМЛЕКЕТТІК ТІЛДІҢ ЖОҒАРЫ САЯСИ-ҚҰҚЫҚТЫҚ МӘРТЕБЕСІ ОНЫҢ 
ЖАРИЯ-ҚҰҚЫҚТЫҚ САЛАСЫНДА ҚЫЗМЕТ ЕТУІНІҢ АЙРЫҚШАЛЫҒЫ 
НЕ БАСЫМДЫЛЫҒЫ КОНСТИТУЦИЯДА БАЯНДЫ ЕТІЛІП, ЗАҢДАРДА 
БЕЛГІЛЕНУІ МҮМКІН ЕКЕНДІГІМЕН РАСТАЛАДЫ.

Қазақ тіл мағынасы 
кең, сөз құрамы жағынан 
ауқымды, әдеби көркем 
тіл  Ақын-жазушыларымыз, 
қоғам қайраткерлері, 
ағартушыларымыз тіліміздің 
бүгінгі жағдайына аландап 
оның болашағына үлкен мән 
беруде. Осыған байланысты 
үкімет тарапынан тілімізді 
«кирил» әліппесінен «латын» 
әлиіппесіне көшу ұсынылды.  
Мұндағы мақсат диалектикалық, 
лингвистикалық ерекшеліктерді 
ескеріп, дамыған озық елдермен 
байланыс жасау, олардың 
ғылымын, ілімін зерттеп, 
даму үдерісіне заманауи 
технологияларға қол жеткізу, 
еліміздің даму жолының жаңа 
парақшасын ашу. 

Қалыптасқан қоғамымызда, 
мемлекеттік мекемелерде, 
ұйымдарда, жеке және 
заңды тұлғалардың қарым 
қатынастарында, іс құжаттарды 
жүргізуде бүгінгі күнге дейін 
«кирил» әліппесі қолданылып 
келеді, сол себепті бір сәтте 
«латын» әліппесіне өту мүмкін 
емес. Осыған байланысты 
үкімет тарапынан «латын» 

әліппесін кезең кезеңмен көшу 
ұсынылып, қоғаммен қолдауын 
тапты. 

Алайда, «латын» 
әліппесінде жасалған қазақ 
тілінің нұсқалары тіліміздің 
сөз байлығының ауқымдығын 
шектеу салдарынан бекітілмей 
келеді. Бұл бағыттағы абыройлы 
жұмыс, үкіметтің басқаруымен 
тиісті мамандарға жүктелді. 
Күллі халықтың үмітін ақтайды 
деген үміттеміз.  

Сонымен қатар, ресми 
– орыс тілінің ықпалынан 
шығып, уақыт ағымына сәйкес 
мемлекеттігімізді заман 
талабына сәйкестендіру 
мақсатында үш тілдік жүйе 
енгізу жоспарлануда. Алайда, 
ол жүйені енгізу кері әсерін 
беріп, шетел тілдерінің 
мемлекеттік тілдің алдында 
үстемдігін туғызып, ана тілге 
деген халықтың қызығушылығы 
төмендеуі мүмкін. Себебі 
ұлттық санада – ана тіліміздің 
деңгейі ресми тілге, шетел 
тілдеріне қарағанда төмен. Ол 
тікелей қоғамның әлеуметтік 
жағдайымен байланысты. 
Еліміздің көпшілік бөлігінде, 

бастысында, солтүстігінде, 
шығысында, орталығында ресми 
тіл мемлекеттік тілге қарағанда 
басымдыққа ие. Бұл ащы 
шындық, мұны мойындамай, 
жағдайды өзгерту мүмкін емес. 
Елімізде қызметін жүргізіп 
жатқан шетел компаниялары 
мен заңды тұлғаларының 
азаматтарымызды беделді, 
қаржылық деңгейі жоғары 
жұмысқа қабылдау барысында 
өз тілдерінің менгеруін талап 
етуі де шетел тілдерінің 
үстемділігін көрсетеді.

Ана тілімізге деген 
ұлттық сананы, оның ішінде 
жастарымыздың арасында 
мемлекеттік тілімізге деген 
сананы, тіліміздің беделін 
заңнамалық тұрғыда мәртебесін 
ең жоғарғы деңгейге көтеріп, 
бірінші орынға қойып, 
мемлекеттің барлық аумағында 
міндетті ету қажет. 

                 
    С. С. ДАУЛЕТҚАЗИН,  

    Темір аудандық 
сотының 

   бас маманы-сот 
мәжілісінің хатшысы. 

ТҰРМЫСТЫҚ ЗОРЛЫҚ, 
ЗОМБЫЛЫҚ – ҚОҒАМ ДЕРТІ

     САЛАУАТТЫ ОТБАСЫ МЕН ТҰРМЫСТЫҚ ҚАТЫНАСТАРДЫҢ 
ДАМУЫ ҚОҒАМ МЕН МЕМЛЕКЕТТІҢ ДАМУЫНА ТҮБЕГЕЙЛІ 
ӘСЕР ЕТЕДІ. ТҰРМЫСТЫҚ ЗОРЛЫҚ-ЗОМБЫЛЫҚТЫҢ ЗОРЛЫҚ 
ЗОМБЫЛЫҚТАН АЙЫРМАШЫЛЫҒЫ ЖӘБІРЛЕНУШІГЕ ШЫН 
МӘНІНДЕ ОЛАРҒА ТІРЕК ЖӘНЕ ҚОРҒАУШЫ БОЛУЫ ТИІС 
АДАМДАРДЫҢ ЗОРЛЫҚ ЗОМБЫЛЫҚҚА ҰШЫРАУЫ.

К о н с т и т у ц и я н ы ң 
27-бабының 1-бөлігіне сәйкес 
неке мен отбасы, ана мен 
әке және бала мемлекеттің 
қорғауында. Негізгі Занының 
17-бабына сай адамның қадір-
қасиетіне қол сұғылмайды. 
Ешкімді азаптауға, басқадай 
қатыгездік немесе адамдық 
қадір қасиетін қорлайтындай 
жәбір көрсетуге не жазалауға 
болмайды.

О т б а с ы - т ұ р м ы с т ы қ 
қатынастар аясында, сонымен 
қатар тұрмыстық зорлық-
зомбылық барысында 
жасалатын құқық бұзушылықтар 
профилактикасы мәселелері 
әрқашан өзекті және ауыр 
әлеуметтік проблемалар 
қатарына жатады. Ағымдағы 
заңнамаға сәйкес отбасы-
тұрмыстық қатынастарға, ерлі-
зайыптылар, бұрынғы ерлі-
зайыптылар, бірге тұратын 
немесе бірге тұрған адамдар, 
жақын туыстар, ортақ баласы 
(балалары) бар адамдар 
арасындағы қатынастар 
жатады. 

О т б а с ы - т ұ р м ы с т ы қ 
қатынастар санаттағы құқық 
бұзушылар ол отбасы-
тұрмыстық қатынастардағы 
адамдарға сыйламаушылық 
көрсету, былапыт сөйлеу, 
қорлап тиiсу, кемсiту, үй 
тұрмысындағы заттарды 
бүлдiру және олардың 
тыныштығын бұзу, жеке 

тұрғын үйде, пәтерде немесе 
өзге де тұрғынжайда басқа 
да әрекеттер жасау. Отбасы-
тұрмыстық қатынастар аясында 
жасалған құқық бұзушылықтарға 
Әкімшілік құқық бұзушылық 
туралы кодексінің 10-тарауында 
баптарымен жауапкершілік 
көзделген.

Әкімшілік құқық бұзушылық 
туралы кодексімен ескерту 
жасау немесе 5 тәулікке 
дейінгі қамаққа алу түріндегі 
жауапкершілігі көзделіп, 
әкiмшiлiк жаза қолданылғаннан 
кейiн бiр жыл iшiнде қайталап 
жасалған осы әрекеттер – 
10 тәулiкке дейiнгі мерзiмге 
әкiмшiлiк қамаққа алуға әкеп 
соғады. 

Тұрмыстық зорлық-
зомбылықтың негізгі себептері 
тұрмыстық алауыздық, 
құқықбұзушының алкогольдік 
куйінде отбасылық тыныштықты 
бұзуы, ерлі-зайыптылардың 
және басқа адамдардың 
амалсыз бірге тұруы, олардың 
арасында бұрыннан жағымсыз 
қарым қатынастың орын 
алуы жағдайлар. Көбіне құқық 
бұзушылықтар кешкілікте 
және түнгі уақытта жасалады. 
Көп жағдайларда дау спиртті 
ішімдіктерді қиянат етудің 
салдарынан және қылмыстық 
статистика көрсеткендей, 
бұндай даулар денсаулыққа 
зиян келтірумен аяқталған 
кездері де аз емес. Әдетте 

отбасы-тұрмыстық даулар 
барысында өз туыстарының 
құрбандары ретінде жасына 
орай қарсылық таныта алмайтын 
немесе тәуелді жағдайда болуға 
мәжбүр зейнеткерлер, сонымен 
қатар әйелдер және балалар 
болып табылады.

Жәбірленушінің қауіпсіздігін 
қамтамасыз ету мақсатында, 
сотпен тұрмыстық зорлық-
зомбылық жасаған адамның 
жүріс-тұрысына ерекше 
талаптар белгіненуі мүмкін, 
сонымен қатар 3 айдан 
бір жылға дейінгі мерзім 
аралығында жәбірленушінің 
еркіне қарсы оған баруға, 
ізіне түсуге, оны іздестіруге, 
ауызша және телефон арқылы 
келіссөздер жүргізуге, онымен 
қоса кәмелетке толмаған 
немесе қабілеті жоқ отбасы 
мүшелерімен басқа жолдар 
арқылы хабарласуға тиым 
салынатынын білген жөн. 

Сотта қаралатын әкімшілік 
істердің көп бөлігі  тараптардың 
татуласуына байланысты 
тоқтатылады. Бұл ретте 
құқықбұзушылық жасаған 
адамдар жауаптылықтан 
босатылады. 

                 

             Г. Е. АЙЖАРЫҚОВА,  
    Темір аудандық 

сотының 
   кеңсе бас маманы.                                               

ОТБАСЫНДАҒЫ ЗОРЛЫҚ-
ЗОМБЫЛЫҚҚА ЖОЛ БЕРМЕҢІЗ!

            ЕГЕР СІЗ ЗОРЛЫҚ-ЗОМБЫЛЫҚҚА ШЫДАП ОТЫРА 
БЕРСЕҢІЗ, ОЛ ШЕКСІЗ  ҚАЙТАЛАНА БЕРЕДІ. БҰЛ СІЗДІҢ 
ЖӘНЕ БАЛАЛАРЫҢЫЗДЫҢ ӨМІРІ ҮШІН АСА ҚАУІПТІ. 
ҮНСІЗ ҚАЛМАҢЫЗ, БҰЛ ЖАЙЫНДА АЙТЫҢЫЗ! ТЕМІР 
АУДАНДЫҚ ПОЛИЦИЯ БӨЛІМІНІҢ 102, 22360 НӨМІРІНЕ 
ҚОҢЫРАУ ШАЛЫП, БОЛҒАН МӘН-ЖАЙДЫ ТҮСІНДІРІП, 
АРЫЗДАНА АЛАСЫЗ!
   Сонымен қатар, тұрмыстық 
зорлық-зомбылыққа ұшырыған 
аналар, қыз-келіншектер 
төмендегідей жазылған 
нөмірілерге хабарласып, 
құқықтық және психологиялық 

кеңес алуға болады: «МАЛИКА» 
дағарыс орталығы 87079863460, 
«АНА ҮЙІ» 87011404937, 
«ДӘРІС» орталығы 
87058200933, 87024253024.

     Сондай-ақ, ҚР бойынша 
ана мен баланың құқықтарын 
қорғайтын, қиын жағдайға тап 
болған қыз келіншектерге көмек 
беретін 150 және 111 сенім 
телефондары бар екендігін 
жеткіземіз.

            А. ЖАЛҒАСОВА,  
 Темір аудандық ПБ-нің 

әйелдерді тұрмыстық 
зорлық-зомбылықтан қорғау 

тобының   инспекторы, 
полиция капитаны.  

Жылдың үздік 
маманы атанды
             АУДАНДЫҚ МӘСЛИХАТТЫҢ ДЕПУТАТЫ, «АМАНАТ» 
ПАРТИЯСЫНЫҢ МҮШЕСІ, «АЗАМАТТАРҒА АРНАЛҒАН 
ҮКІМЕТ» МЕМЛЕКЕТТІК КОРПОРАЦИЯСЫ КОММЕРЦИЯЛЫҚ 
ЕМЕС АКЦИОНЕРЛІК ҚОҒАМЫ АҚТӨБЕ ОБЛЫСЫ 
БОЙЫНША ТЕМІР БӨЛІМІНІҢ МАМАНЫ  НҰРТҰРҒАНОВА 
ХУРЛИМАН ҚЫДЫРБЕРГЕНҚЫЗЫ, МЕМЛЕКЕТ БАСШЫСЫ 
ҚАСЫМ-ЖОМАРТ КЕМЕЛҰЛЫ ТОҚАЕВТЫҢ «ӘДІЛЕТТІ 
МЕМЛЕКЕТ. БІРТҰТАС ҰЛТ. БЕРЕКЕЛІ ҚОҒАМ» АТТЫ 
ҚАЗАҚСТАН ХАЛҚЫНА ЖОЛДАУЫН ҚОҒАМҒА КЕҢІНЕН 
НАСИХАТТАУ МАҚСАТЫНДА, «BILIM ORKENIETI» ҰЛТТЫҚ 
ИННОВАЦИЯЛЫҚ ҒЫЛЫМИ-ЗЕРТТЕУ ОРТАЛЫҒЫНЫҢ 
ҰЙЫМДАСТЫРУЫМЕН  АСТАНА ҚАЛАСЫНДА 
ӨТКЕН «ТӘУЕЛСІЗДІК – АЛТЫН ТҰҒЫРЫМЫЗ» АТТЫ 
РЕСПУБЛИКАЛЫҚ        КОНФЕРЕНЦИЯСЫНДАҒЫ   «ҚАЗАҚСТАН 
РЕСПУБЛИКАСЫНЫҢ ЖЫЛДЫҢ ҮЗДІК МАМАНЫ» АТТЫ 
РЕСПУБЛИКАЛЫҚ БАЙҚАУЫНДА ЖЕҢІМПАЗ АТАНЫП, 
АРНАЙЫ ТӨСБЕЛГІМЕН МАРАПАТТАЛДЫ ЖӘНЕ КУӘЛІК 
ТАБЫС ЕТІЛДІ. ЕЛІМІЗДІҢ БАС ҚАЛАСЫНДА ӨТКЕН 
БҰЛ   ШАРАҒА ОТАНДЫҚ ҒАЛЫМДАР, ЖОҒАРЫ ЖӘНЕ 
ОРТА ОҚУ ОРЫНДАРЫНЫҢ ОҚЫТУШЫЛАРЫ, ӘР САЛА 
БОЙЫНША ЖЕҢІМПАЗ АТАНҒАНДАР ЖӘНЕ БҰҚАРАЛЫҚ 
АҚПАРАТ ҚҰРАЛДАРЫНЫҢ ӨКІЛДЕРІ ҚАТЫСТЫ.

           1983 жылы 25 ақпанда Қарақалпақстан Республикасында 
дүниеге келген Хурлиман бұл  атаққа өзінің  еңбексүйгіштігінің 
арқасында қол жеткізіп отыр. Ташкент Мемлекеттік экономика 
Университетінің жоғарғы бизнес мектебін бітірген Нұртұрғанова 
Хурлиман Қыдырбергенқызы, осыдан біраз жыл бұрын ата-
бабасының кіндік қаны тамған Ақтөбе облысына қоныс аударған. 
Осында келген соң,   Батыс Қазақстан Инженерлік Гуманитарлық 
Университетінде де оқыды. 2008 жылы Темір аудандық «Халыққа 
қызмет көрсету орталығына курьер болып қызметке орналасқан 
ол,  өз қызметін мүлтіксіз атқарғаны үшін 2010 жылы «маман» 
деген атаққа ие болды. Қоғамдық жұмыстарға да белсенді 
араласатын Хурлиман, 2012 жылы ауданда ұйымдастырылған 
«Шаңырақ шуағы» атты келіндер  жарысына,  2014 жылы 
Ақтөбеде өткен халыққа қызмет көрсету саласы қызметкерелері 
арасындағы шығармашылық сайысында да ІІІ-орын иеленді. 
Осындай белсенділігі үшін ол 2015 жылы аудан әкімінің 
және Шұбарқұдық мектеп-гимназиясы директорының «Алғыс 
хатына» ие болды. Ол 2015 жылы  «Денсаулық» фестивалының 
жеңімпазы атанса, 2018 жылы Республикалық қайырымдылық 
жүгірісінің сертификатына иегері атанды. 2019 жылы «Асыл ана» 
фестивалына қатысып, «Ең белсенді қатысушы номинациясын 
жеңіп алды. Сол жылы «Азаматтарға арналған үкімет мемлекеттік 
корпорациясы» Темір бөлімінің «Үздік қызметкері» атанды. Және 
сол жылы «Мисс Коорпорация» конкурсына қатысып, І-ші орынды 
жеңіп алды. 2020 жылы «Праймеризге», 2021 жылы Мәжіліс және 
мәслихат депутаттарын сайлауын кезінде  белсенді  танытқаны 
үшін Президенттің және облыс әкімінің «Алғыс хатымен» 
марапатталған...

       Бүгінде Хурлиман Нұртұрғанова аудандық мәслихаттың 
депутаты бола жүріп,  Темір аудандық халыққа қызмет көрсету 
орталығының маманы қызметін де қатар алып келеді.   Ол 
жеті баланың анасы, қоғам белсендісі. Оның   «Қазақстан 
Республикасының жылдың үздік маманы» атты республикалық 
байқауында жеңімпаз атанып, арнайы төсбелгімен марапатталуы 
да толассыз еңбек етуінің арқасында қол жеткізіліп отыр. Олай 
болса, жерлесімізді жаңа табысымен құттықтай отырып, алдағы 
уақытта да биіктерден көріне беруін тілейміз.

                                                                                     Ә. ЕРТАЕВ. 

      «ТЕМІР ДАУЫСЫ» АУДАНДЫҚ 
  ӘН БАЙҚАУЫ

     10 ЖЕЛТОҚСАН КҮНІ ТЕМІР АУДАНЫНЫҢ ҚАЙТА ҚҰРЫЛҒАНЫНА 
50 ЖЫЛ ТОЛУ МЕРЕКЕСІ АЯСЫНДА ҰЙЫМДАСТЫРЫЛҒАН 
«ТЕМІР ДАУЫСЫ» АУДАНДЫҚ ӘН БАЙҚАУЫНЫҢ АҚТЫҚ МӘРЕСІ 
ӨТКІЗІЛДІ. БАЙҚАУДЫҢ БҰЛ ЕКІНШІ КЕЗЕҢІНЕ,  АЛҒАШҚЫ ІРІКТЕУ 
СЫННАН СҮРІНБЕЙ ӨТКЕН БИОЛОГИЯ, ДЕНЕ ШЫНЫҚТЫРУ 
ПӘНІНІҢ МҰҒАЛІМДЕРІ, СОТ ПРИСТАВЫ, ПОЛИЦИЯ АҒА 
ЛЕЙТЕНАНТЫ, БАЛА КҮТІМІНДЕГІ АНАЛАР, КӨП БАЛАЛЫ 
АНАЛАР, МЕХАНИК, МАШИНИСТ ҚЫЗМЕТІНДЕГІ ӨНЕРЛІ АУДАН 
ТҰРҒЫНДАРЫ ҚАТЫСТЫ.

     Алғашқы іріктеу кезеңіндегі  қатысушылар патриоттық әндерден сынға түссе, екінші кезеңдегілерге 
еркін тақырыпта ән шырқауға рұқсат етілді.  Төрағасы мемлекеттік «Дарын» сыйлығының лауреаты, Ғ. 
Жұбанова атындағы Ақтөбе облыстық филармониясының классикалық музыка ансамблінің жетекшісі 
Н.Омаров, мүшелері танымал композитор, жерлесіміз С. Айтжанов,  Ғ. Жұбанова атындағы облыстық 
филармонияның қазақ камералық хоры әртісі, «Қарақат» мектеп-студиясының вокалисі темірлік Н. 
Рамазанова  болған қазылар алқасының шешіміне сәйкес байқау қорытындысында  «Бас жүлдені» 
Жалғас Гүлмира жеңіп алса,  І-орынды Шылмырза Ізтілеу иеленді. Ал ІІ-орын Нұрмағанбетова 
Элеонораға бұйырып, Джанузакова Алмира ІІІ-орынды қанағат тұтты.  Сондай-ақ, байқаудың екінші 
кезеңіне дейін жеткен өзге қатысушыларға да номинациялар бойынша  ақшалай сыйлықтар табыс 
етілді.
                                                                                                                                            ӨЗ ТІЛШІМІЗ.

Өнер

Адам және заң


